
Mako mema Jeju'a ujarénh ne
]a.

Makodjwy ne prine Jeju'd ajaré. Arymabatanhne
kute mema amijo amirit'd pi'dk ja nhipéxmo krax
ne 'a ujarénh tén tyk ne akubyn tin ne abir djama
kumé. Nam Paurmé Pedru arkot mra. Nhym Pe-
drudjwy Makdo 0bikwa nhym 0'a prine gwaj bama
Jeju'a pi'6k no'6k ne.

Djudo kute Jeju kutép me akre'd ujarénh kadjy ne
ja.
Mat 3.1-12; Ruk 3.1-18; Djur 1.19-28
1 Ba ibé Makd ne ba pi'dkkam me ama ik-
abén jaré. Me ujarénh ny kraxk6ét ne ba me
amd aré. Jeju. Kubé ne Metindjwynh Kra.
Metindjwynh arym 'a Bénjadjwyrbé kumkati mé.
Jejubé Bénjadjwyrbé kumkatikot ne me kum Kritu
jaré. 2Idjaij ne amrébé Metindjwynh kukwakam
kabén. Kabénkam ne Metindjwynh Krama kum,
“Ota ba akukdm aja ujarénh djwynh'd jano kute
akutép me akre nhym me kute mar ne ad-
jwynhram axwemad irern katat kute amijo

bama. . .
Kute mramri ne me kute me bénjadjwyr riinh kutép

katat pry jadjwyrja pyrak”, ane.

3Ne ajte me bakukdméremd kum,

“Me'0 dja kapot kukritkam mema kabén ne. Kajbé
dja me akren mema kum,

‘Me apa. E, on Bénjadjwyr djwynh kutép wénh
ajaxwemad anhiren katat amijo aba.

Kute mramri ne me kute bénjadjwyr riinh kutép
pryo mex ne kute kum katat pry jadjwyrja
pyrak’, ane.

Dja 4 me'd Bénjadjwyr djwynh'd mema ane.”

Ndm & Idjaij me bakukdmdremd ane nhym me

arym 'a pi'dk no'6k ne. Nhym kam me aben

djo'a arénho mo:n arénho mor tdmtd arym 'yr o

box. Tl:mram 'yr o box nhym Djudo arym Kkato.

Me bakamingrdnyrekam katon arym abatanh ne.

Abatanh ne arym a Kritu kukdm mema ujarénh ar

bao ane. Metindjwynh kute me bakukdmarema 'a

ujarénh kot arym katon 8 wynhram ar me akreo

bao ane. _ . A
4 Nam kap6t kukritma kato. Katon arym ngdéma

me angjénh ar o ban ar me akreo ba. Nam mema
kum,

—Me ga ne ga me ajaxweo aba tim. On
me amikam akapriren w@nh ajaxwemd anhiren
Metindjwynh'yr amijo akéx. Dja ga me ane nhym
Metindjwynh arym me ajaxwe maro aknon arym
ngryk két. Ba kam arym Metindjwynhma ngdoma me
ajangij. Ndm 8 mema anhyr ar o ba.

> Nhym kam pykabé Djudéjakam me jamé
kriraxbé Djeruxarékam me jamé aben totokma
Djudo'yr ban bbxo dja. Box ne tu me ipokri
amijaxwe kot amijarén kum,

—Be mramri, ba ijjaxwe: ar iba. Arym ima Kinh
két ne wanh kum inhire, ane.

Nhym Djudo arym ngd raxbé Djodaokam
Metindjwynhma ngdma me kuni jangij.

6 Be, Djudo ne mry jabatanhbé kameru Kki
nhipéxo kubé&ka jangij ne mry kao amikrax pren
myijja kute krytkanhé pyrak kun menh kangoo ikdo.

7Nam kaj bé mema ]eju d ajarén mema kum,

—Itotokbé ne me'd boxma. Me'd tdm ne raxo
kute ijakrenh, kute 1]akrenh mexi. Na bam te irax
ne 'yr ibikaménh prdmje. Na bdm te irax ne 'a
inhibon ije kum parka 'dpre bOnh ne o itém pramje.
Be, am irax ba ren arym kum apé. Nhym be kati.
Am ingrire. Nam raxo ijakrenh mex ne. Timja ne
arym box 'yr. 8 Ba ne ba ngdmabit me ajangij. Djam
tdmwa kute ngdma me ajangjénhma? Kati. Tam dja
bbx ne kam me awyr Metindjwynh Kar6 jano. Nam
d Djudo mema3 ane.

Kute ngémda Jeju jadjar'd ujarénh kadjy ne ja.
Mat 3.13-17; Ruk 3.21-22
9 Nhym kam pykabé Garréjakam kriraxbé Nad-
jare. Kurim arym Jeju té. Té:n kam arym Djudo'yr
boéx. Nhym kam arym ngo6 raxbé Djoddokam ngdma
Jejujadja, Metindjwynhma adja. 10 Nhym arym ngo
kurtim kator té nhym aérbé kajkwa abenbé ajkij
nhym arym omti. Nhym Metindjwynh Karé kute
tut pyrak 'a ruw. Me kute omiinh kadjy ne amijo
tut pyrak ne 'd ruw. 11 Nhym arym kajkwa kurim
Metindjwynh Jejuma kabén ne kum,
—Mramri abé ikrakumréx. Ima ajabé:kumréx.
Ba akam ikinhkumré€x, ane.

Xatanaj kute axwe'd kum apnénh kadjy ne ja.
Mat4.1-11; Ruk 4.1-13
12Ne kam adjynkét ne Metindjwynh Kard kabéno
ami Jeju kujaten kapot kukritmd o mon o box
ne ipdkri o ba. 13 Nhym kap6t kukritkam rop
moOr djakam ar ba. Nhym kam me axwe nho
bénjadjwyrbé Xatanaj te kute axwe'a Jeju ménhma
kum apnénho dja nhym 'a akatibé 40 apéx. Nhym



Mako6 1:14 iv Makoé 1:20

kam kadjy mranh djwynh arym Jeju'yr béx ne o
djuw mex.

Jeju kute amikot ar 'wyr kadjy ne ja.
Mat4.12-22; Ruk 5.1-11

14 Nhym kam Jeju arym té. T&n pykabé
Garréjakam box. Me arym kute Djudoo tfm ne kubé
ijékam ne Jeju kam box. Box ne kaj bé mema
ujarénh ny jarénho ba. 15 Nam mema kum,

—Be, Metindjwynh  kute amrébé me
bakukdmaremd arénh két arym 6 akati box 'yr.
Kute amim me utar ne ar meo ba 'yr. Me on
amikam akapriren widnh ajaxwemd anhiren
Metindjwynh'yr amijo akéx ne tu amim ujarénh
ny markumréx, ane.

16 Ne kam Garréjakam imo6ti myrbé té. Nhym
Xim&omé Angre ar axikot katorja ngonhkam ar
kryre rénho ba. Ar kubé tep pynénh djwynh tlim.
17 Ar kryre rénh ar o ba nhym Jeju arkum kabén
ne arkum,

—Amré ar ma ikot ajkamé ba ar amd ar
adjapénh dja ny jaré gar ar o aba. Dja gar ma ikot
me kaménh ar o aba. Kute mramri ne gar aje tep
pynénho abaja pyrak dja gar ma ikot me kaménh
ar o aba, ane.

18 Nhym ar arym amikét kryre mén ma Jeju kot
ajkamé.

19Nhym ajbir t& nhym Xijagumé Djudo ar axikot
apoxja kakam amim kryreo mexo nhy nhym arym
ar omll. Djebedéu ne ar adjuw. 20 Nam ar omi
nhym adjynkét nhym amikot ar ku'uw. Nhym
Badm Djebedéumé 0 apénhmé ar kakam nhy. Nhym

Xijagu ar arym wanh ar wdmad iren ma Jejukot
ajkamé.

Jeju kute me kraptio mex.

Ruk 4.31-37
21 Jejumé& ar md&:n arym kriraxbé Kapanakam

box. Nhym kam ar'a pi'dk rarar. Ar'a me tyk dja két
dja nho akati nhym kam ar mebé idjaer bikpronh
djama wadja. Nhym kam arym mema 'a ujarénho
dja. 22 Nhym me Jejukam no tyn kumex ne kam
abenma kum,

—T6 myj kabén ny got ja? Na@m prine kute ami-
markot kata:t memd amikukradja jarénhkumréx.
Nam a me bénjadjwyr riinh kwy kabén mex anen
ar prine kab&no meo atomo ba, ane. Djd ndm a
Moéjdjé kukradja mar djwynh mema arénho ane?
Kati. Ndm me ari no prot ne ari kukradja jarénh'a
umju:w ne kute arénh katat kétkumréx.

23 Jeju mema 'd ujarénho dja nhym me'dja me
bikpronh djakam nhy. Me kar6 punu ne me'djao ba
tim. Nam nhy nhym me kard punu kute o baja kaj
bé Jejuma kabén ne kum,

24_—Kriraxbé Nadjarekam Jeju, myj ne ga aje me
ijjomda? To djdm aje me ijo abiknorma? Ba me ije
apumiinh tiim. Metindjwynh mexo ne ga amex. O
kajkwa kurtim ne ga ruwn ar aba, ane.

25 Nhym kam Jeju kum bén tyx ne kum,

—Anhikrén me'dja kurtim akato, ane.

26 Nhym arym me kard punu me'dja bi nhym
tyko nd. Nam kubin amran arym kum iren katon
ma té. Nhym arym mex ne. 27 Nhym arym me kuni
te kute marma kam no tyn kumex ne te ari aben
kukij ne abenma kum,

—Myj ne kute? Djdm me kukradja ny '6 ne wa?
Nam kute amimar kot tu me kard punuma kabén
nhym arym kum uman kabén kot ma té, ane.

28 Nhym kam me pykabé Garréja kunikot
abenma Jeju jarénho ipok ne.

29 Nhym kam Jejumé Xijagumé Djudo ar mebé
idjaer bikpronh dja kurtim kato. Ne kam ar
Xim&domé Angre ar lickwdmd mdn box. 30 Nhym
Ximdo djupdnhdjwy kanén né. Ar wadja nhym ar
Jejuma kum,

—Ximado djupadnhdjwy kané kubi nhym ng, ane.

31Nhym arym 'yr tén 'yr bOx ne ikra 'amyn kajma
¥r. Nhym ar aérbé kané kum ire nhym arym kajma
dja. Kajma djan kam arym aro djuw mexo ba.

32Nhym arym ar'a myt wadja. Nhym me kanémé
me punumé me kard punu kute meo ba tlimja
nhym me aben totokma Jeju'yr me ja kunio box.
33 N@m kriraxja tdmkam me kuni 'a akuprd, tirkwa
jajkwa krekre'd akuprd. 3¢ Nhym kam apynh me
kané djari kute me parja Jeju arym me ja kréptio
meX. Ne me kard punu krépti kute ar meo baja
arym ano nhym arym memad ire. Nhym kute anoro
dmri ma me kard punuma kum, “Anhikré”, ane.
Mykam? Bir, me kard kute Jeju puminh tiimkam &
kum anhyro ba. Nhym kam ar'a akamat nhym ar
arym ngor.

Arwdamda katorn Metindjwynhmd kabén.
Ruk4.42-44
35 Oto nd: nhym kam, Jeju 6krén'dnh kar pyd-
jikam kra katon amii arwdma kato. Ne tén arym
Metindjwynhma kabé&no nh¥. 36 Nhym kam Ximdo

ar abej mad. 37 Abej mdn kam arym kum katon kam
kum,

—E kum, me kunine me ajabej ar ba, ane.

38 Nhym arkum,

—Gwaj on amil bu'a kri kwykamdjwy t€ ba me
kamdjwy kaj bé mema aré. Me wadjwy kadjy ne
ba ikato, ane.

39Ne kam Garréjakam pyka kunikot kaj bé mema
arénho ba. Apynh mebé idjaer bikpronh djakam
mema arénho ba. Ne me kard punu kute ar meo
baja janoro ba nhym arym mema iren ma mra.

Kute me'0 T kajékam téjao mex.
Mat 8.1-4; Ruk 5.12-16

40 Nhym kam me'd 1kajékam téja 'yr b6x ne parbé
kdnkrdo nh{in kum rax jarén kum,

—Beénjadjwyr djwynh, ga aje inhi ka]ekam itékot
1pumunh ne aje mar. Aje ijo mex pram jabejbaren
arym imex ne, ane. 41 Nhym arym kum kaprin 'yr
ikran kupén kum,

—Ije ajo mex prdm. On amex, ane. 42 Nhym
arym 'a1kajékam téja apéx ne arym mex ne. Kute o
dm tamkam t&mbé ka mex ne. 43-44 Nhym kum,

—Kwarik wanh ga mema amijarénh két. Dja ga
tu katat ma me kadjy Metindjwynh mar djwynh'yr
tén kum amibé, kum amika bé. Ne kam kum mry
nga gé akadjy Mojdjé kukradja kot Metindjwynhma
mry gan kum kungd. Arym aka mexkam dja ga
kum mrywa ngd gé me kuni apumt, arym aka
mexkoét apumi, ane. 45 Ndm te kum ane nhym
arymtumema amijd ujarénh ar bamo krax ne kam
memad amijd ujarénho ipok ne. Nhym kam Jeju
te ird ipOkri krirax'0md arn ar ba pramje ne arym

arwakambit ar ba. Nam arwdkam ar ba nhym me
arym bu'a pyka kunikot 'yr ban boxo dja.

2

Jeju kute me'd jakryo mex.
Mat 9.1-8; Ruk 5.17-26

1 Nhym kam 'd akati kwy apéx nhym Jeju
kriraxbé Kapanakam tén box. Nhym kam me
abenma kum,

—Arym ne ajte 6 kikrekam box. Arym ne ajte 0
kikrekam box, ane.

2 Nhym kam me itepato 'a akuprd. Me krapti:
'da akuprd nhym arym kikre kre'd me katam
abenbé krapti:. Ne prine kikre jajkwa krekre pytar
mex ne. Nhym arym kaj bé mema Metindjwynh
kabén jarénho dja. 3 Nhym ar '6 amanhkrut ne
amanhkrut me'd jakryja myn o tén o box. 4 Ne
kam me kraptikam te: Jeju'yr arma. Ne kam kikre
nhimok'yr o wabi. Kikre nhimdk po'yr ne o wabin
arym Jeju nhiby kikre nhimdk'a kuprd ne kot 'a
jdm ngybor jadjuw ne kot 'yr o ruw. AKkryja ikwa
djakam nor rd'a nhym ar o ruw ne arym kabem
kudji. > Nhym kam Jeju amim,

—Ar ja ne ar tu amim ikamnhixkumréx, ane.

Ne kam me'd jakryma kum,

—AKmere, jakam ne ba arym ajaxwe kuni maro
aknon akam ingryk két ne, ane. Dja ndm témbé
me'd jakryo mex got? Kati, ndm amidjéje nén kum
jabit jar& nhym éje nd. Jeju ta ne axweo akno.

6 Nhym wanh Mo6jdjé kukradja mar djwynh kwy
nh{n arym amim,

7 —E kum be me'd ja ne ajman Metindjwynh
japryo djan amijo Metindjwynho dja. Metindjwynh

pydji ne kute me axweo biknorn mekam ngryk
két, ane. 8 Nam me & Okre kadjwynhbé anhiro
kumex nhym arym tu kuman mema kum,

—Mykam ne ga me anhdkre kadjwynhbé ijo ka-
jgon ijapryo akumex? ane. 9E, ba me ama myjja
amanhkrut jaré. Myj ne amirit? Ba ren me'd jakry-
jama kum, “Ba arym ajaxwe maro aknon akam
ingryk két”, ane. Nar kon, “On kajmd djan an-
hikwa dja myn o t&”, ane. Myj ne ren amirit, nén?
N& bdm ren kum, “Ba arym ajaxwe maro aknon
akam ingryk két”, ane nhym amirit kétkumréx ne.
Tambit ne amirit két. Nhym be, kajmad me ku'é, ije
ren me'dma kum, “Kajma djan té&”, ane nhym ren
amirit. Tambit ne amiritkumréx. 10 Dja ba kum,
“Kajma djan anhikwa dja myn o té”, anen arym o
mex gar arym omiln arym amim, “Be ga, Jeju kute
me'0 jakryo mexja pumu. Be, djam kute me axweo
biknor két got? Mrdmri ne Metindjwynh arym
amijoIne pykajakam amikabén kot ari me axweo
biknoro ba”, ane. Me aje amim ja jarénh kadjy dja
ba me'd jakryjao mex. Nadm 8 Mojdjé kukradja mar
djwynhmd anen arym tu me'd jakryja'yr akéx ne
kum,

11 —Ama ne ba ikabén ne. On kajma djan an-
hikwa dja myn anhiirkwdma o t€, ane. 12 Nhym
kam me aérbé me ip0Okri kdjma dja nhym me kuni
arym omi. Nam kajma djan ikwa dja myn ma o
katon o té. Nhym me Kkrapti kam no tyn kumex ne
abenma kum,

—Myj me'd got myjja mex ja'd pumi. Arkati,
anen amim,

—E, arym ne djim mramri 0 mex nhym mrénh

mexja pumit. Mrdmri ne kab&nkumréx. Djdm
kute me axweo biknor két got? Mramri kute me
axweo biknorkumréx. Ga, kute kam me'do mex
nhym mranh mexkumréxja pumi. Metindjwynh
mexkumréx, ane. Mramri ne Jeju kute me axweo
biknorkumréx. Me kute ja mar kadjy ne Jeju arym
me'd jakryo mex. Tdm ne ja.

Kute amikot Rewi kaménh.
Mat 9.9-13; Ruk 5.27-32

13 Nhym kam Jeju arym katon ajte im6ti myrbé
té. Nhym kam me itepato '@ akuprd nhym arym
mema 'a ujarénho dja. 14Ne kam amii t€. Té: nhym
kam Rewi, Aupéu kute irja nhj. Kubé ne Matéu.
Bénjadjwyr bajtemmma pi'dk kaprio atom djakam ne
nhy nhym arym omu. Ne kam 'yr tén kum,

—Amré on ma ikot ajkamé, ane.

Nadm kum ane nhym amim kuman arym kajma
dja. Kajma djan arym ma kot ajkamé. 15> Nhym kam
Jeju Rewi nhd kikrekam 6 kwy kréno nh§. Nhym
bénjadjwyr bajtemma pi'dk kaprio atom djwynh
krapti Jejumé ro'd nhj. Nhym we me axwedjwy
ikd'a nhy. Me kréapti ne me nh¥. Be, me ja krapti
ne me arym amim Jeju man kot ba. Nhym kot ba
djwynh timdjwy Jejumé ro'a nhy. 16 Nhym mebé
pardjéukot Mojdjé kukradja mar djwynh arym me
omd. Pi'dk kaprio atom djwynhmé me we axwe ar
Jejumé ro'd 8 kwy kréno nhj nhym me arym me
omt. Ne kam arym kot ba djwynhma kum,

—Be, gar bénjadjwyr bajtemma pi'd6k kaprio
atom djwynhmé me axwe ar omu. Je t0, djdm me
wa axwe ngri gotne Jejume ro'd 6 kwy kréno nhy?
an

e.
17Nhym Jeju arym me kab&n ma. Me kute,

—Djam me wa axwe ngri got? anhyrja Jeju
kuman mema kum,

—Djdm me mex'yr ne me kane djwynh mra?
Kati, me kané'yrbit ne me kane djwynh mra. Bad-
jwy ne ba me axwe'yr té. Djam we me amex'yr
ne ba té? Kati, me axwe'yr ne ba té. Me tdm
ne ba amiwyr me ku'uw. Me amikam kapriren
wanh axwemad irern kute iwyr amijo akéxma ne
ba amiwyr me ku'uw. Nam 4 Jeju mebé pardjéuma
ane.

Me kukradja tiim'a ujarénh.
Mat 9.14-17; Ruk 5.33-39

18 Nhym kam Djudokdét ba djwynhja ne ar
Metindjwynhmd amijajburo ba. Djudobé ngdma me
angjénh djwynhja. Nam ar amijajburo ba. Mebé
pardjéu nhé me jadjwy ne me amijajburo ba.
Nhym kam me Jeju'yr mon 'yr box ne kukij ne kum,

—Be, Djudok6t me ba djwynhmé mebé pardjéu
nhd me jamé ne me amijajburo ba. Je t6, mykam
ne akot ba djwynh ar kute amijajbur két mex ne
ar ba, ane?

19Nhym Jeju tu amijd me'd mjénjarén amikot ba
djwynh ar'd mjénméro'ad ar ar ba jarén mema kum,

—Ga, me kute abend promeé mjén rénhja pum.
Djadm mjénmé ro'd ar ar baja kute amijajbur got?
20 Arkati. Mjénmé ro'a ar ar baja ar kinhkumréx
ne kute amijajbur két. Ar 0 kwy krén rax.
Adjym, akati amré& morjakam dja me Ar kubé mjéno
tym ne ma o md. Kam gédja ar kapriren arym
Metindjwynhma amijajburo ba, ane. Myj'd ne me
kute Ar kubé mjéno tym jaré? Bir, ta amija ne aré.
Jeju dja me o tfm ne ma o mod. Kambit dja kot ba
djwynh amijajburo ba.

21 Be ga, me kute jam amim Jeju kukradja ny
mar ne ajte jadm amim kukradja tim marja pumd.
Me kute amim amé kukradja maro bakam ne me
umar mex két. Me kute mramri ne kubé&ka ny tim'a
ir pyrak. Ne me ajte dm mramri ne kute pidjo kango
ny ngdnh tlimkam runh pyrak. 'A ne Jeju ajte mema
kum,

—Ga, me'd nhd kubéka tlm ne 'yrja pumd.
Nhym kam arym kubé&ka ny, ponh két. Djd ne tim'a
kudji? Kati. Mykam? Bir, dja me kup6. Nhym kam
arym ponhkam nykam é abenma wangij. Abenma
wangij nhym arym tlimja kadjé. Nhym kam arym
'yr nyja kute 'yr tiimja jakrenh mex ne.

22 Ga, me'd nhd mrykao ngonh. Me bakukamare
ne me mrykao ngonh. Mrykao ngonh arym tiim ne
ngraja pumi. Dja ne kam uba kangé ny ru? Kati.
Mykam? Bir, dm 'dtlimkam arym uba kango kadjan
ajmrdo nhym ngonh arym igot tén arym ajkator.
Nhym arym kangd ajkapi nhym ngonh arym punu
ne. Be, kam mex rd'a kadjy mrykao ngbnh ny,
ka rerekrekambit me kute kang6 ny runh pram.
Nhym kam amé mex ra'd. Nam a Jeju mema ane.
Gédja me amim kukradja nybit maro ban arym
umar mexkumréx. Nhym be, gédja me amim me
kukradja timdjwy mar prdm ne arym umar mex
kétkumréx. 'A ne Jeju mema ajaré.

Pi'0k rarar myr jabej me kum kabén.
Mat 12.1-8; Ruk 6.1-5
23 Ne kam pi'0k rararkam pur katikot té. Nhym
kot ba djwynh arkét mé. Kot mon arym kum
pram ne morkot baygogo 'y nhikén mranhkét ngédnh

ne amijajkwama rénho md. 24 Nhym kam mebé
pardjéu ar omiin kum,

—TJe td myj ne ak6t ba djwynh ar arym né? Pi'dk
rararkam ne me tyk dja két dja. Me kute pi'dk
rarar jakam myjja jao anhyr két. Me tlimre ne me
ta kukradjaké6t ma me babé uma. Me kute pi'dk
rararkam myjja kupénh két. Kam ne me tyk dja két
djabit. Mykam ne akoét ba djwynh ar & anhyjro ba?
ane. 25 Nhym kam Jeju memad kum,

—Ke@, djdm me aje Metindjwynh kabén'a pi'dk
no'dkjadjwy puminh két? Djdm me aje me
bakukdmarebé Dawi'd ujarénhja pumiinh két?
E, Dawi arkum prid:m. 26 Kum prdm ne arym
Metindjwynh nhiirkwdma wadja. Amrébé: me
kadjy Metindjwynh mar djwynh nho bénjadjwyr rax
ne kubé Abijta. Metindjwynh nhlirkwdkam ne me
bakukdméaremd nhy. Nhym Dawi ar Metindjwynh
nhiirkwdma wadjan djwy byn kukrén kam kot ar
tém jamadjwy kungd nhym ar arym kukré. Djwy
me kute Metindjwynhma Orja tdm ne kubyn kukrén
arkum kunga. Metindjwynh nhd djwy ne me katam
kute kur kétkumréx. Me kadjy Metindjwynh mar
djwynhbit ne kute kur. Nhym be, Dawi ta ne
tu kubé kukré. Nhym kam me kute kum axwe
jarénh két. Djdm me aje ja mar két? Ga, me kute
Dawimad axwe jarénh kétja pumii. Ne kam ikot ba
djwynhmébit ar ima ar axwe jaré. Je t0 mykam?
Ném & Jeju mebé pardjéuma ane.

27Ne kam ajte mema kum,

—Djam me kute pi'dk rarar ajbit maro ba kadjy
ne Metindjwynh me ipéx? Kati. Me tyx dja kadjy
ne Metindjwynh akati ja jaré nhym wajét. 28 Ba me

ama aré ga me ama. Ba ije amijo inhi ne me awyr
irwyk ne ba inhd pi'6k rarar djwynh. Kam gédja
ba mema3, “Kwarik wanh ga me kam myijja kupénh
két nar kon, dja ga me jakam apén nar kam myjja
kupénh két ne arek akri”, ane. Tam ne ja. Nam a
Jeju mema ane.

3

1 Nhym kam ajte ar'a pi'6k rarar nhym kam ar
me bikpronh dja'yr box ne wadja. Nhym me'd
nhikra nhikjé jardxja me ik6'a nhy. 2 Nhym kam
me kam krija amim,

—Adjym, dja te me tyk dja két dja nho akati
nhym arym me'djao mex, ane.

Ne kam Jeju kam no tyn kumex. Kute me'djao
mex jabej rito kumex. Adjym. Dja me'do mex
nhym me arym 'a axwe nhon mema kum,

—Tamwa ne kum me bakukradja kurékumréx
ne pi'dk rararkam meo mexo ba, ane. 3 Nam me
kam no tyn kumex nhym Jeju arym me'd nhikra
jardoxjama kabén ne kum,

—Amré€ tén me ipokri dja, ane.

4 Ne kam me kukij ne mema kum,

—Amrébé: ne me bakukdmdre Mojdjé pi'dk
rarar'd mema kard. Myj godja me kam né? Godja
me kam apénh mex jabej nar godja me kam apénh
punu jabej. Nar godja me kam me utar jabej nar
godja me kam me par jabej. Myj godja me pi'dk
rararkam né? Be, ba dja ba me'djao mex. Djam kot
me aje ima ijaxwe jarénhma? ane. Nam ane nhym
me arym bén két mex ne nhy.

> Nhym me kute kab&n mar prdm kétkam arym
mekam Kkaprire ne. Ne kam arym noka nhan me

omi. Ne kam tu me'd nhikra jar6xma kum, “Amré
anhikra katat”, ane.

Nhym 'yrikra katat tém puron arymikra mex ne.
Arym prine kum mex ne. 6 Nhym mebé pardjéu
arym ngryk ne ma apox. Ne kam on Erodjikét me
ba djwynh'yr mon me'yr b6x. Ne kam arym Jejuo
aben man abenma kum,

—MYyj godja gwaj baje Jeju bin kadjy on? ane.

Kute me kraptio mex.

7-8 Nhym kam Jejumé kot ba djwynh ar me
kuriim kato. Katon arym iméti'yr md. 'Yr mon
arym 'yr box. Nhym me kraptl: apynh pyka djari
kurtim arkot mon box. Garréja kurtim ne me kwy
bbx. Nhym Djudéja kurtim me kwy box. Nhym me
kwy kriraxbé Djeruxaré kurtim box. Nhym me kwy
Iduméja kurtim b6x. Nhym me kwy ngobé Djodao
nhikjébé apynh kikre djari kuriim béx. Nhym me
kwy kriraxbé Xirumé Xidd kurlim mon box. Jeju
kute ap¥nh myjja pumiinh két nhipéx djari ne me
arym omiin aml mema '3 ajaré nhym me arym
kuma. Ne kam arym itepato arkot mén box. Me
krapti: box. 9 Nhym kam Jeju arym kot ba djwynh
arkum,

—Gar ikuri ka'd dji. Godja me ijo bikamyr jabej
ba on mebé kakam nhy, ane.

10 Bir, kute me krdptio mexkam ne apynh me
punu djari kute kupénh pram. Me krépti: te kupénh
prdmje ari Jeju kot bikaménho ku'én ingdnho
kumex. Kam ne ar kute kuri ka'd djirma arkum
ka jaré.

11 Nhym mekot apynh me kard punu kute ar meo
ba. Nhym me Jeju parbé rorok. Me kard kute Jeju

pumiinhkam ne me ma: parbé rordk ne ma: kaj bé
kum kabén ne kum,

—Ga abé Metindjwynh Kra, ane.

12 Nhym kam ma me kar6é punumad bén tyx ne
kum,

—Dja ga me ipudju, ane.

Kute ar kubé 12 janor.
Mat 10.1-4; Ruk 6.12-16 ~

13 Ne kam arym kré@nh'd wabi. 'A wabin arym
amikot ar ku'uw. Kum ar Kinh djari ar ku'uw nhym
ar arym 'yr box. 1415 Nhym kam arym amikot
ar umjuw. Ar kubé 12 pumjuw. Dja ma amimé
aro ba nhym ar arym ¥tari omiin kab&n maro ba.
Nhym kam kute ar anorn kute arkum,

—Dja gar kaj bé mema ija adjujarénh ar aban
kam ikukwakam me punuo mexo aban kam me
kard punu janor ne kujaéko aba, anh{rmd. Dja
d Jeju Ar kubé 12m3 ane. Ja kadjy ne amikot ar
umjuw. Nhym kam me aben dj6'd ar'a abenma
kum,

—XKaute ar anorja, anhyro ba.

16-17 Be, kute amikot Ar kubé 12 pymjyr nhidji
jarénh kadjy ne ja.

Ximdo. Ajbir ne Jeju kum Pedru jareé.

Xijagu. Djebedéu ne Xijagu dji.

Djudo. Xijagumeé ne Djudo ar axikot kator. Ajbir
ne ar améma Boanedu jaré. Na krikrit'd ne
ar idji amijakre.

18 Angre.

Piripi.

Batormé.

Matéu.
Tbme.

Xijagu '0djwy. Aupéu ne Xijagu ja dji.

Tadéu

Ximado '0djwy. Idji nhikjébé ne Xerodji.

19 Djuda. Idji nhikjébé ne Ikadji. Ta dja kuré
djwynhma Jeju kanga.

Be, Ar kubé 12 nhidji ne ja. Jeju kute amikot Ar

kubé 12 pymjyr ne kute ar anor ne ja.

Me kute kum Xatanaj nho apénh jarénh.
Mat 12.22-32; Ruk 11.14-23,12.10

20Nhym kam Jeju ar mon arym kikre '6ma wadja.
Nhym kam me krépti: ajte ar'd akuproé. Nhym kam
ar te kute 6 kwy krén mexma.

21 Nhym Jeju kute meo Gbikwaja arym me krapt:
jarénh man abenma kum, “Bardm arym ajba”, ane.
Ne kam kute o tfm ne pa 'amynhma kot té.

22 Nhym Mojdjé kukradja mar djwynh kwyneme
arym Kriraxbé Djeruxaré kuriim tén mekot box. Ne
kam arik Jeju'd mema kum,

—Be, djam Metindjwynh kukwakam ne me kard
punu kujaéko ba? Kati. Me kard punubé Bedjébu
ne o ba. Me kard punu nho bénjadjwyr kukwakam
kute me kard punu janor ne kujaéko ba. Nam me a
Jeju'd mema ane.

23 Nhym kam amiwyr me ku'uw ne apynh
kukradja djari'd memd@ myjja jakren 'a mema
ajarén mema kum,

—Djadm mramri ne ba we Xatanaj kukwakam
0 apénh kujaéko iba? Kati. 24 Me aben djwynh
tdm kum aben kurékam ne kuré djwynh arym meo
apéx. 25 Nar, 0 kikre tdmkam me kri godja me
ta kum aben kuré jabej nhym me arym aben bé

me kungra. Djdm mramri ne ba we Xatanaj kuk-
wakam 0 apénh kujaéko iba? Kati. Djam Xatanaj
kum 0 apénh kuré? Kati. 26 Be, Xatanaj ren kum
0 apénh kurén kujate nhym ren 8 me arym aben
bé ajma nhym ren arym bénjadjwyr'd aminhinoma
amimé. Nhym be, kati. Xatanaj kum 6 apénh kuré
pram két. Ne ba ren Xatanaj kukwakam 0 apénh
kujate nhym ren Xatanajdjwy kum 6 apénh kuré.
Nhym be, kati. Xatanaj kum 6 apénh kuré pram
két.

27Ga, me'd tyx nhiirkwdja pumi. Myj dja me kute
0 nékréxo prot kadjy me'd tyx nhiirkwdma ar on?
Bir, dja me me'd tyx kumréxo tym ne uwpre. Ne
kam arym Girkwdma wadjan kubé nékréxo prot ne,
ane. Myj'a ne Jeju me'd tyx jaré? Bir, Xatanaj'a.
Dja me Xatanaj kumreéxo tym ne uwpren kam arym
amim 6 me ja pyta. Ndm a Jeju mema ane. 28 Ne
kam ajte mema kum,

—Kam ba me ama aré ga me ama. Me kute
myijjao bikénh kunikét ne Metindjwynh me axweo
aknon mekam ngryk két. Me kute Metindjwynh
japrykam dja o aknon me kam ngryk két. 29 Nhym
be, dja me Metindjwynh Kard japry nhym arym
mekamngrykrd'd ne memad axwe jarénhra'a: ra'a
ne. Nam a Jeju memad ane. Mykam ne 8 mema ane?

30 Bir, Metindjwynh Kard ne ma Jejuo ba nhym
me arik 'a mema kum,

—Me kard punu ne ar o ba, ane. Nhym kam
arym Metindjwynh Kard'a me kabén punu néje me
kukra.

Na ar'd ujarénh.
Mat 12.46-50; Ruk 8.19-21

31 Nhym kam Jeju nhdbikwa ar kute o tfm ne pa
‘amynhmd kot mo. Jeju ndmé kamyre ar axikot
apox ar Jejukot tén kam arym mekot box. Ne kam
ar arek bom ku'é. Arek ku'én arym 'yr me'd jano.
Kute amiwyr 'wyr kadjy 'yr ano. 32 Nhym me
kraptl: bu'd ku'é nhym me'dja 'yr box ne kum,

—E kum, b6m anamé atonhre ar ama kabén, ane.

33 Nhym kum,

—Be, myj dja mekam kute ba kum, “Nhirwa”,
ane nar kum, “Akmere”, ane? ane.

34Ne kam ari me bu'a ku'ékot kran mema kum,

—Ota, indmé ikamy ne ja. 35 Dja gar
Metindjwynho Kinh kadjy kab&n man ko6t ar amijo
aba. Ba kam arym ar amd, “Akmere” nar am3,
“Apnhire”, ane nar amd, “Nhirwa.” Nam i Jeju
arkum ane.

4

Baygogo'd ujarénh.
Mat 13.1-9; Ruk 8.4-8

1 Ne kam akati tdmkam tén arym imoti myrri
nhy. 2 Nhym kam me krapti: 'a akuprd. Nhym
kam arym mebé tén kakam nhy nhym me Kkrapti:
arym ngd myrri kum dja. 3 Nhym kam arym apynh
kukradja djari'd mema myjjajakren mema 'a ajareé.
Ne mema kum,

—E, 0 pur djwynh ne kute 6 purkam baygogo
krema 'yr o t&. 'Yr 0 t&n 0 box ne kam ar 'yo ukabér
mrd, ane. Ndm me kute myjja kre kadjy tu myjja
'yo ukabé, baygogo 'yja ne me kute purkam krema
0 mrdn kam purkam o ukabér mrd. Kute mramri
ne me kute katébari 'yo ukabér mranhja pyrak.

4Nam Jeju mema kum,

—Be, me'd ne ar baygogo 'yo ukabér mra.
Nhym 'y kwy prykam rorok. Nhym kwénh prine
kuku. 35 Nhym kwy kénpo'd pyka purorrekam
rorok. Nhym kam pyka purorrekam ingrot kukra
kétkumréx., 6 Nhym kam kyjrlim myt nhin arym
'y nhingrot ga nhym kajot ne arym ty. Aré jabjé
kétkam ne ty. 7 Nhym 'y kwy mrynhikam rérok ne
kam mrynhimé ro'ad ingrot ne. Nhym kam prine o
akno nhym arym baygogo 'y két ne. 8 Nhym 'y kwy
pyka mexkam rordk ne ingrot ne kam abatanh ne.
Ne arym apynh bari ku'é djari nhym kwy'a kajbé
ijy mex nhym 'y'd akre kubé 30. Nhym kwy ijy
mexkumréx nhym 'y'a akre kubé 60. Nhym kwy
ijy jabjé nhym 'y mexti:re ne kam 'y'd akre kubé
100. N@m & Jeju Metindjwynh kukradja'a apynh
myijja jakreo ane. 9 Ne ajte mema kum,

—Gop me ajo ajamak mex jabej tu amim ikabén
markumréx, ane.

10 Nhym kam me krépti md mé. Ma md nhym
Jeju ar arym ate nhy. Nhym bu'a ar jamé kot ba
djwynhbé 12 ar arym kukij ne kum,

—Mykam ne ga apynh kukradja djari'd myjja
jakren mema ajbit jaré? ane.

11 Nhym arkum,

—Bir, djam me kuni kute ikukradja marma?
Kajkwakam Bénjadjwyr djwynh kute amim me utar
ne ar meo ba'd ikabén kukradja djam me kuni kute
marma? Kati. Ar gajbit ije ar ama arénho amirit
gar aje marmd. Nhym be, me wabé ne ba udju ne.
12Me wa kute mar kajgokam ne ba apynh kukradja
djari'd mema myijja jakren mema myjjabit'a ajaré.

Me kute ikukradja mar kajgo wa ne amrébé: me

bakukamare mema arén mema kum,

“Me te mema myjja jakre nhym me omiinh kajgon
ma amim omiinhkumréx két.

Nhym me te mema myijja jaré nhym me me kabén
maro krin ma mar két. Ma kukradja'a myjja
kute amijakreja mar két.

Kute Metindjwynh'yr amijo akéx két nhym me
axwekam ngryk ra'ama.”

Na@m me bakukdméire § me wa'a memad ane. Kam

ne ba apynh kukradja'd apynh myijja jakren mema

myjjabit'd ajaré. Me wa kute mar kajgokam.

13Ne kam ajte arkum,

—Be, ikukradja ije ajbir '@ me'd kute baygogo
'yo ukabér jakreja djdm ar aje mar két? Be, dja
ba apynh ikukradja'a myjja jakre ra'a. Myj godja
gar ami ikukradja ja mar on. 14 Be, Metindjwynh
kabén'a ujarénh djwynh ne arym mema aré nhym
me kuma. 15 Kuma kute mramri ne 'y kwy prykam
rorok pyrak. Nhym ate Xatanaj totokbé jdm mebé
o amijakren mebé Metindjwynh kabé&no akno.

16 Kénkam 'y rorOkja ne me kute amim
Metindjwynh kabé&n mar 'iry két ne kangaja'a
amijakre. Ndm me myt tdmkam Metindjwynh kabén
man bit kum Kinhkumréxo t€m kajgo. 17 Kute tu
amim markumréx kété. Ajkwaobit ne kute mar.
Kute 'y nhingrot ne aré kétkam témbé tykja pyrak.
Kute amim mar 'iry két nhym ate apynh me kapri
djari me'yr b6x nhym me arym kanga.

18 Mrynhikam 'y rérOkja ne me kute Metindjwynh
kabé&n mar ne kam ate ajte kute jadm myjja marja'a
amijakre. Nadm me arym Metindjwynh kab&n man
19 kam 'ano am két ne amim, “Myj dja ba nén inhd

kwy krén mex ne inhd kubé&ka mex? Ikanékam
myj dja ba né”? ane. Nam pykakam myjjabitkam
ar no katon axwe umar. Ne kam amim pi'dk
kaprio atom rax pra:m ne ajte apynh myjjao atom
rax pra:m. Djdm kute amim myjjao atom raxkam
mramri umar mex? Kati. Bir, me arym 0 myjja
rlinhkam mramri umar punukumréx. Ga, mrynhi
kute baygogoo bikénh nhym kam ijy kétja pumii.

20 Ga, me'd baygogo 'yo ukabér té nhym ajte
kwy pyka mexkam roérokja pumii. Nhym arym
ingrot ne abatanh ne. Abatanh ne arym ijykam 'y
kume:x. Me kwydjwy ne me mema Metindjwynh
kabén jaré nhym me arym tu amim markumreéx.
Ne kam maro amii amikamén arym mar rax ne.
Mar rax ne arym ukaprikumréx. Me kwy ne me
kajbé ukapri kryre kute mrdmri ne bari kwykam
ijy mex nhym kam 'y kubé 30 pyrak. Nhym me
kwy ukaprikumréx kute mramri ne bari kwykam ijy
mexkumréx nhym kam 'y kubé 60 pyrak. Nhym
me kwy ukapritire kute mramri ne bari kwykam
ijy mexti:re nhym kam 'y kubé 100 pyrak. Me
ukaprikumréx nhym Metindjwynh arym mekam
Kinhkumréx. Mekam kaprire kétkumréx. Nam & Jeju
arkum ane.

Kute amikukradja'a ngoénhpok jakre.
Ruk 8.16-18

21Ne kam arkum,

—Be, godja me me'yr ngdnhpdko box jabej djam
me kute myjja '0k6t o bipdjur got, kute kanoipdko
'a pro got? Nar djdm me ikwa dja krakri me kute
umjyr got? Kati. Ngobnhpok ne me kum angij ne
tu parkam kénhkam umjuw. 22 Ba ar ama aré gar

ama. Ikabén kukradja ije 'd apynh myjja jakren
mebé udjurja dja i me kunima amiritkumréx nhym
me kuni kuma. 23 Gop ar ajamakkre mex jabej tu
amim ikab&n markumréx. Nam a Jeju arkum ane.
24 Ne kam ajte arkum,

—Ar ikabén mar 'dno dja. Ar ajamakkre mex
kot dja ba ar amd ikabén jaré. Dja gar tu amim
ikab&n markumréx ba arym ar ama ikabén kumex
jaré. 25 Mykam? Bir, me kute tu amim ikabén
markumréx jama dja ba ma kwy rax ne arénho
té nhym me arym kwy rax ne kuma. Nhym be,
me kute ikabén mar kajgoja dja Metindjwynh arym
mebé o akno, mebé ikab&n mar kajgo jao akno.
Ném & Jeju kot ba djwynhma ane.

Myijja 'y'd ujarénh.

26 Me kute memd Metindjwynh kabén jarénh
nhym ta kute arym memd amak bonh nhym me
kute amli mar kaménh ne kute arym mar rax ne.
'A ne Jeju mema kum,

—Be, Metindjwynh kute amim me utar ne ar meo
baja'd ne baygogo amijakre. Be, me'd ne baygogo
'yo ukabéro té:n arym 'y kre pa. 27 Ne kam akati
kunikét ate kadjy krd. Nhym kam 'y ingrot ne
abatanh tén arym priti. Nhym kam kre djwynh
amim, “Je, myj ne abatanh kadjy amijon”? ane.

28 Be, baygogo ta ne pykakam abatanh ne arym
0. 'Y kumréx ne pykakam ikwd. Ne kam arym
ingrot. Ne abatanh té:n arym priti. Pritin arym
tujard. Tujardn arym ijy ajkapi. 29 Ajkapin kam
arym pry ngra. Nhym me'dja arym 'ano djan éo mo.
Be, Metindjwynh kute ar meo ba ja ne me baygogo
kot & amijo ane. Nam & Jeju mema3 ane.

30Ne kam ajte mema kum,

—Metindjwynh kute amim me utar ne ar meo
baja. Myj ne kute me urak? Ba ar ama aré gar
ama. 31 Me amikraxkam kajgo kute motadu 'y
kajgo pyrak. Pykakam 'y bimanhkam 'y Kkryre.
Ap¥nh pidjo 'y djari kam 'y ne kute rtinho motadu
'y jakrenh mex ne. 32 Pykakam motadu 'y rorok ne
kam arym ingrot. Ingrot ne arym riinh md. Rlinh
mon arym amipanh pidjo bari kuni ré. Ne arym
pa koror mex ne. Nhym kwénh arym amykrakot
apynh pakam ku'é. Nam a Jeju mema ane. Me
kute amim Jeju marma nhym arym ja pydjin kadjy
amima nhym arym ja kadjy amiman 'a tfm nhym
jakot'd tym nhym ja'a tym nhym arym 'a kréptine.
'Ane'y kryre ja jakre.

33 Myjja kute ajbir ja pyrak krapti ne Jeju mema
kukradja'a akren mema 'a ajaré. Me amakkre
mex kot ne mema 'd ajaré. 34 Ne ap{nh myjjabit'a
ajaré. Nam kute Metindjwynh kukradja'a myijja
jakrebit ne mema 'a ujarénh ar ba. Ne kam arym
kot ba djwynh ar ate §rkam prine arkum kukradja
jarénh mex. Kukradja'a myjja kute amijakreja
prine arkum arénh mex.

Kokmd bén tyx.
Mat 8.23-27; Ruk 8.22-25

35 Nhym akati tdmkam arym ar'a myt wadja
nhym Jeju arkum,

—Gwajonneikjémaré, ane. 36 Nhym kam ar me
kraptima kum,

—Me on ajma, ane. Nhym Jeju kdknhOkakam
¥r rd'a nhym ar tu amimé o mé. Nhym me kwy
ka kwykam arkdét md. 37 Nhym kam na 'ityx ar'a

ruw nhym kok 'ityx wabé nhym kam ngd arym
aben pumjuw ne ka nhiby aton arym ka krekam
bikapino m6. Ka krekam bikapino md nhym arym
ipu 'yr. 38 Nhym wénh Jeju ka katékam kra japar
dja'a kra djin oto nd. Oto ndr mex katikét nhym
kot ba djwynh ar arym tok ne kum,

—E kum, ujarénh djwynh, ngoé kute gwaj ban-
himex 'yr ga ate akr@n anhdto no, ane.

39 Nhym arym kajma djan kdokma bén tyx. Kum
bén tyx ne ngdma kum,”*

—Anhikré, on akubyn aminé, ane.

Nhym arym kok djabér amikrata nhym ngoé arym
tu mé ne nd. 40 Nhym kam arkum,

—TJe t6 mykam ne gar a atin pramo ane? Mykam
ne gar tu amim imarkumréx két? ane.

41 Nhym ar madja kretin abenma kum,

—]Je t6 myj me'd got ja? Nam tu gét kokma kabén
nhym tu kabén kot anhikré, ane.

S

Me kard punu krdpti kute ar me'do ba.
Mat 8.28-34; Ruk 8.26-39
1 Ne kam iméti nhikjémd béx. Kam ne mebé
Djeradja nho pyka.
2Nhym kam Jeju ar akaxkam box ne arym wabin
dja. Nhym adjynkét ne me'dja pyka krd kuriim
katon 'yr té. Me kard punu ne ar o ba. 3 Pyka
krdkam ne ar ba tiim. Nhym me te kaxiraxo ari
uwpreo ba. 4Nam me te kadjy kaxiraxo te djé djamé
kaxiraxo kakrd djé dja myn te o uwpre nhym ma

* 4:39 Adjakam kute kab&no myijja kuni nhipéxkodt arym kokmd bén
tyx.

ari kakrd djé dja rénho ba. Ne ma ari kaxiraxo te
djé dja kukénho ba. Nhym me kute unénh mex
kadjy te: me tyxo kute urak'd pramje. s Nhym akati
kunik6t ne akamat kunikot me'dja krénhre'd ar ba.
Ne me tykma kikre mé& amijo kajkepo ba. Nam ari
amra ban arikéno amijayro ba. 6 Me'djakaton arym
amybym Jeju pumii. Omiin arym tu 'yr prot ne.
Prot ne 'yr box ne arym ibon nhy. Kute kum amijo
a'wyr kadjy ne parbé ibon nhy. 7-8 Nhym kam kum
kabén ne kum,

—Me kard, apunure. On kum anhire, ane.

Nhym me'd0 me kard punu kukwakam arym
kum kabén ne. Kaj bé kum amrakam kum kabé&n ne
kum,

—E kum, myj na Jeju? Abé kajkwakam
Metindjwynh Kra. Myj ne ga aje ijo ma? Dja ga
Metindjwynhma akabén pydjin jarén ija kum, “Dja
ba kamjér két”, ane. Dja ga @ Metindjwynhma anen
arym ikamjér két ba arym itokry két. Nam & me'd
kum ane.

9 Nhym kum, “Myj ne anhidji kute”? ane.

Nhym kum,

—DMe ikrapti:kam, inhidjibé ne kréptitire, ane.

10Ne kam amijo a'uw ne kum,

—Kwarik wanh me ja mor dja kurtim me ijanor
két, ane.

11 Nhym wanh angr6 jamy kréptl: krdnhrekam
akur md. 12 Nhym me kard punu krapti amijo a'uw
ne kum,

—Gop angrdé jamymd me ijano ba me kum
wadja, ane.

I3 Nhym mema kum, “Aj ma”, ane.



Mako6 5:14 XXVii Mako6 5:21

Nhym me kard punu krapti arym me'd6ma iren
kuriim kato. Katon arym angrd jamyma wadja.
Nhym angro6 jamy arym amibéx ne tu pyka kra'yr'a
aparma prot. Prot ne arym imotikam noxX. Nox
ne arym ngoo aminhimex ne arym kuni ty. Angro
jamy kubé 2.000 ne ty.

14 Nhym wanh angrd jamyo djuw mex djwynh
ar arek omiinho dja. Ne kam ma kriraxmd tén
arym mema aré. Arwdkam me jamé ne mema
aré. Nhym me kute myjja pumiinhma amu 'yr mo.
15 Jeju'yr moOn 'yr box. Nhym me'd me kard kute
kum irerja arym arek nhj. Nam arym ka jadjan no
mextiren nhy. Nhym me kum uma ne. 16 Nhym ar
kumréx kute omtiinhja arym me'dja'd ajaré. Ne ar
ajte angrd jamy'a ajaré. 17 Nhym kam me Jejuma
a'wyrmo krax ne kum,

—Gop on me inho pyka kuritim akato, ane.

18 Nhym Jeju ajte kakam §rma té nhym me'd me
kard kute kum irerja kum amijo a'uw ne kum,

—Ba ma akot ajkamé, ane.

19 Nhym kum,

—XKati, ma. Akubyn anhlirkw@ 'yr t€. Aje meo
anhobikwa wa'yr t€. Mema Bénjadjwyr djwynh'a
ajaré. Kum akaprin kute ajo mex'a ajaré, ane.

20 Nhym kam arym ma tén amil pyka nhidjibé
Kriraxbé 10'yr box. Ne kam Jeju kute o mex'a me
kunima ujarénh ar ba. Nhym me kuni te kute myjja
marmad kam no tyn ku'é.

Me'o kurerer tyk'd ujarénh.
Mat 9.18-19; Ruk 8.40-42
21 Nhym kam Jeju ajte kakam nox ne akax
nhikjéma mo:n kam box. Ne kam wabin dja. Nhym

kam ajte me krapti: 'a akuprd. 22 Nhym me'dbé
Djajru 'yr t€. Mebé idjaer bikpronh djakam kubé
bénjadjwyr'd. Nam 'yr tén arym omt. Omiin kute
kum rax jarénh kadjy tu parbé tfm ne nd. 23 Ne
krao a'u:w ne kum,

—Wanh ne ikra pritire non arym tyk 'yr. Gu 'yr ga
'd anhikra dji gé a két ne ima tin, ane.

24 Nhym arym kot t&. Té: nhym me krapti: prine
aér mex ne kot mo. 25 Nhym wanh me'd nire kot
té. Kamr6 ma: apox'd ne arym amex kubé 12 apéx.
26 Nhym kama me ta kute amijo myjja marja krapti
aben totokma te kaneo ba. Djdm kam arym mex
got? Kati. Me 6'd @m ma tokryo tokry. Ne ma
memad o panh'd arym 0 pi'dk kapri kuni kré. Ne
kam mex két ne dm punu mex mao.

27 Ne kam me kute Jeju'da ujarénh man arym
'yr t€. Me krapti: Jejukot md: nhym nija mekot
amibéx mex ne arym kot box. Kot box ne tu Jeju
nhib{imkoét 'a kubéka kupé. 28 Be, kute o anhyjr kétri
ne amim,

—Ba 'd kubé&kabit kupén arym imex ne, ane.

29 Nam 'd kubé&ka kupén kupénhmé ro'a nhym
arym kamro6 ngra nhym arym amikam amimex
ma. 30 Nhym Jeju on kute o mexkdét amikam ku-
man arym me ipOkri akubyn akéx ne mema kum,

—Nhym ne ija kub€&ka kupé? ane.

31 Nhym kot ba djwynh kum,

—Djam me krdre ne me akuno ga, “Nhym ne
ikupé”? ane, ane.

32 Nhym kute me'dmda katorma ari mekét kra.
33 Nhym nija arym kute amimex markam 'yr box.

Ndm umaje tertet ne tu parbé tym. Parbé tym ne
arym prine kum amijarén kum,

—Mramri, ba ne ba aka kupé ga arymijo mex ne,
ane.

34 Nhym kam kum,

—Apnhire, ga ne ga tu amim ikamnhixkumréx
ne arym amex ne. Adjumar mex ne té. Arym
amexkumréx, ane.

35 Ndm d kum anhjro dja nhym me kwy
bénjadjwyr Djajru nhiirkwd kurlim tén ar kajpan
arym Djajruma kum,

—Arym ne akadjwyx akuno. Kwarik wanh ijukri
ujarénh djwynh kunor két, ane.

36 Nhym Jeju Ar kubé ate krdn arym Djajruma
kum,

—Kwarik winh ama akra tyk pyma két. Dja gdm
tu amim ikamnhixkumréx, ane.

37Ne kam Pedrumé Xijagumeé Djudo arkum,

—Ar gajbit dja gar ikot t€, ane.

Ne bu'd me ku'éma kum,

—Me arek jakam dja, ane.

Djudomé ne Xijagu ar axikoét kato.

38 Ndm memad anen kam ar Djajru nhiirkwdma
tén box. Nhym wanh me kangao kumex. Me muw
ne abej amrao kumex nhym Jeju arym me omi.
39 Ne kam arym me'yr wadjan mema kum,

—Mykam ne ga me akangao akumex ne muw?
Dja ndm pritija ty? Kati. Nam 0Oto nd, ane. Kute
akubyn o tinmd. Kam ne 8 mema ane.

40 Ndm memad ane nhym me arym 'a béno ajkén
keketo kumex. Nhym kam arym bdm me ano
nhym me kuni kato. Ne kam bdmmé ndmé kot
ba djwynh ar ajbito mon priti nhikwa dja'yr aro

wadja. 41 Ne kam priti nhikra 'amyn kum, “Tarita
kumi”, ane.

Nam ren me bakabénkam kum,

—Pritire, ama ne ba ikabén. Kajma dja, ane.

42Nam kum ane nhym arym ar aérbé kajma djan
ar mra. Nhym ar arym kot madja kreti. Priti'a
ne amex kubé 12. 43 Nhym kam arkum kabén ne
amijd arkum kardon arkum, “Dja gam ar ipudju”,
ane.

Ne ajte arkum,

—Ar kum myjja'd nga gé kukrég, ane.

6

O pyka djwynhkam box.
Mat 13.53-58; Ruk 4.16-30

1 Ne kam arym memd kax ne amii & pyka
djwynhmd té€. Nhym kot ba djwynh ar kot mao.
Nhym kam arym 'yr box. 2 Nhym ar'd arym pi'dk
rarar. Nhym arym mebé idjaer bikpronh dja'yr
tén kam 'yr box ne arym wadja. Ne kam kute
memd amikukradja jarénh kadjy arym amikrax
ne. Nhym me krapti kabén man kam no tyn kumex
ne ari abenma kum,

—Je t6 nhym nd kum me kukradja ja jaré
nhym & kabén mexo ane. Nhym ne kum apénh'a
kard nhym & myjja nhipéxo ane. Myijja pumiinh
kétkumréx ne ipéx nhym kumex. 3 Be, Jejubé ne pi
kénh djwynh kajgo. Marij kuriim ne kato. Kot ar
apoOxjabé ne Xijagumeé Joédjemé& Djudamé Ximaomé.
Be, ar axikot ap6x ne ja. Kanikwynhdjwy ar me
baro'darba. Djam atemd me'6? Kati. Tam. Me bajo
tdm. Ne kam d apénho ane. Nam me & ari abenma

anen kam arym kubé Jeju kinh no kati. 4 Nhym
kam amijd mema kum,

—Pyka kunikdot me Metindjwynh kukwakam
ujarénh djwynhmd kajma rax kaménho ba. Nhym
be, 0 pyka djwynhkam me jabit ne me ar préro ba.
Obikwa djwynhkam ar ja, 6 kikre djwynhkam ar ja
ne me ar praro ba, ane.

> Ne kam te kute 0 pyka djwynhkam myjja
pumiinh két krépti nhipéx pramje. Te me kraptio
mex pramje. Me kute aparmd rax kaménh
pramkam. Ndm me punu ngrérebit'd ikra jadjuw ne
meo mex. 6 Ne mekam no tyn djan amim,

—Je t0 mykam ne me Kkute inhd pyka
djwynhkambit amim imar kétkumréx, ane.

Kute Ar kubé 12 janor.
Mat 10.1-15; Ruk 9.1-6

Ne kam arym t8. Apynh krikdt t8. Memad
amikukradja jarénho té. 7 Ne kam amiwyr Ar kubé
12 'uw nhym ar arym 'yr box. 'Yr box nhym Kkute
ami ar anor kadjy arym aro aben nhikjé. Ne ar
kute kukwakam me kard punu janor ne kujaék
kadjy arkum amipyma jadja. 8 Ne kama arkum 'a
karon arkum,

—Ar amor kadjy kwarik wanh myjja krapti byr
két. Dja gar akajpar djabit by. Kwarik wanh moka
byr két. Kwarik wanh djwy byr két. Kwarik wénh
anhd katOk'y djakam pi'ok kapri byr két. 9 Ne ar
aparka ponh jangjén ar anhindka pynhbit jangjé,
ane.

10Ne kam ajte arkum,

—Dja gar apynh kri'yr md. Nhym me'd arym
ar amd aminhtirkwd jaré. Kumad dja gar wadjan

kambit anhikwd. Ne kam me 0 Kkrirax kuriim
ar amorkambit dja gar anhirkwd '6djwy jabe;j.
11 Nhym godja me ar abé aminhiirkwa né jabej ne
kute ar amar pram két jabej gar mebé aparka'a
me 0 pyka ka'u. Me kuritim akatorkam pyka ka'u.
Aje me kangao amirit kadjy. Ba ar ama aré gar

ama. Amrébeé: kriraxbé X6tomamé Gomorakam me
axwekumréx. Dja 1 Metindjwynh kute mema axwe

panh jarénh kadjy akati box. Nhym be, ajbir me
kri jakam dja me axwe panho amrébé me tiim wa
jakre. Me kute ar abé aminékam dja me axwe
pénho me tlimwa jakre. Nam 8 arkum kardo ane.

12 Nhym kam ar amt mon kaj bé me akreo ban
mema kum,

—On me amikam akapriren wdnh ajaxwema
anhiren Metindjwynh'yr amijo akéx, ane.

13 Ne arym me kard punu krépti kute ar meo ba
jano nhym arym mema iren md mod. Nhym ar me
kané krapti kungra. Myjja kango kute rony kango
pyrako me kungran meo mexo ba.

Djudo'd ujarénh.
Mat 14.1-12; Ruk 9.7-9

14 Nhym kam me amii Jeju jarénho ipok. Nhym
kam mebé idjaer nhd bénjadjwyr rax nhidjibé ne
Erodji. Arym ne me kute Jeju jarénhja ma. Ne kam
arik Jejuo Djudo ne mema kum,

—Ngoma me angjénh djwynhbé Djudo arym
akubyn tin ne ar ba. Be, tyk ne akubyn tinkam ne
md myjja pumiinh két nhipéxo ba, ma me punuo
mexo ba, ane.

15 Nhym me ja arik Jeju'd mema kum,

—Be, kubé Metindjwynh kukwakam ujarénh
djwynhbé Erij, ane.

Nhym amii me ja 'a mema kum,

—Be, kubé ne Metindjwynh kukwakam ujarénh
djwynh'6. Nar, kute amrébé: Metindjwynh kuk-
wakam ujarénh djwynh'd pyrak, ane.

16 Nhym bénjadjwyr rax Erodji kute Jeju jarénh
markam 'a mema kum,

—Be, Djudo ne wa. Ba ije kadjy me anor nhym
me kute mut kra'yr, arym akubyn tin ne ar ba, ane.

17-18 Be, me kute Djufio bin kétri ne Erodji
kamyre. Idjibé ne Piripi. Piripi pro nhidjibé ne
Erodjij. Nhym kam Erodji arym kamyrebé pro
pytan ar o ba. Nhym kam Djudo néje kum kabén
ne kum,

—Metindjwynh  kukradja kupa'd@ ne ga
akamyrebé pro pyta, ane.

Nhym Erodjij kuman arym Erodjima apné.
Djudo'a kum apné nhym arym 'yr me krakamngbnh
jano. Nhym me arym o tfm ne kubé ijé. 19 Nhym
kam Erodjij ari kum Djudo kuréo ban te kute
binma 'a amijakreo ba. 20 Erodji kum Djudo py-
makam Erodjij te 'd amijakreo ba. Erodji ma 'a
amim,

—Djudo ne katat ar amijo ban Metindjwynh
mexo mex, ane. Ndm ma amim anen ar Erodjijbé
utar mexo ba.

Djudo kute Erodjimad Metindjwynh jarénho ¥r
kunikét Erodji ari amim,

—]Je t6 myj dja ba amijon? anen te kute kabén
mar ne kot kute amijo anhjr pradmje. Nhym be,
kum Djudo kab&n mar prama.

21 Erodjij kum Djudo kuréo ba nhym kam arym
mramri kute bin kadjy 0 akati béx. Erodji rwyk
djakam 6 akati arym box. Nhym 0 akatikam arym

bu'd bénjadjwyrreja ro'd akuro nhy. Apynh 6 me
rinh djari, 6 krakamngdnh nhd bénjadjwyr djari, 0
pykabé Garréjakam me 0 nékréx rtinh djari, me
kuni 6 akati kadjy Erodji'd akuprd. 22 Ne 6 kwy
kréno nh§ nhym Erodjij kra kurerer arym me'yr
wadja. Ne kam mema to nhym me arym kum
Kinh. Erodjimé me ro'a yrja kum Kinhi. Nhym kam
Erodji kurererma kum,

—Myj ne ga ama kinh? Dja ga ama myjja'd Kinh
ne ima aré ba arym ama kungg, ane.

23Nam kum kabén jarénh mémdjin kum,

—Be, amd ikabén kajgo kétkumréx nhym
Metindjwynh arym ima. Dja ga ama myjja'do Kinh
ne imd aré ba arym amd Orkumréx. Nar godja
ama inho pyka kuto katé Kinh jabej ba arym ama

kunga. Mramri ne ba tu ama ikabén jarénhkumréx,
ane.

24 Nhym kam arym katon na kukij ne kum, “O
myj dja ba kum aré”? ane.

Nhym kum,

—X0, ngdmd me angjénh djwynhbé Djudo kra'a
dja ga 'wy, ane.

25Nhym amibéx ne ajte bénjadjwyr rax'yr wadjan
kum,

—O kum amikra két ne ngdmd me angjénh
djwynhbé Djudo krd dja gaimé anga. Ngonh puror-
tikam adjan o box ne ima anga, ane.

26 Nhym kam bénjadjwyr rax arym kapriren dkre
kadjwynhbé amim,

—]Je, arym ne ba mramri kum ikabén jarénh
mamdji nhym Metindjwynh arym ima. Jakam ba
te ije kum, “Kati”, anhyr pramje. Inhé me riinh

mramri ikab&nkumréx jabej ikam no tyn kumex,
ane.

27Ne kam on me par djwynhma kabén ne kum,

—Amré Djudo krdo aprot, ane.

28 Nhym arym mebé ijé dja'yr tén wadjan arym
Djudo mut krdtan kam arym ngonh purortikam kra
dja. Ne kam kurererma o tén o box ne arym kum
kungd. Nhym arym ndma kunga.

29 Nhym kam Djudok6t ba djwynh ar arénh man
arym 'yr t&. 'Yr tén 'yr box ne kam arym Djudo nhi
myn 0 tén arym kénkrekam adja. Be, me kute Djudo
bin'd ujarénh ne ja.

Kute mebé 5.0000 djuw mex.
Mat 14.13-21; Ruk 9.10-17; Djur 6.1-14

30 Ne kam Jeju kute ar anorja ne arym apynh
krikot té:n kam arym akubyn Jeju'yr tén 'yr box ne
'a akuprd. Ne kam kum amija ajaré. Kute myijja
nhipéx kuni'd kum ajaré. Kute mema kukradja
jarénh kunija kum 'd ajaré. 31 Nhym me krapti:
Jeju ar'a aben japanho dja. Ar ' aben japanho dja
nhym ar te 6 kwy krén kadjy amijo ane. Nhym
kam Jeju arkum,

—Gwaj on arwdmad mebé tén kam boOx ne
bakokam kbto nh¥, ane.

32 Nhym kam ar ate arwakam {r kadjy kakam
nh{n arym nox ne. 33 Nhym me krapti ar morkot
amim nokre pumiin arym ar ibej prot ne. Kri kuni
kuriim ne me pykakét ar ibej prot ne. Ibej prot
ne arym akax nhikjébé ar kukam akuprad. 3¢ Nhym
kam ar ka dji nhym Jeju wabi. Wabin arym me
krapti me:xja pumil. Ne kam amim,

—E kum, ndm me kute mryo ba djwynh kétkam
mryKki'dtomti kréptita kajgo ba pyrak, ane. Kam ne
arym kum me kaprin arym mema kukradja krapti
jarénhmo krax ne. 35> Nam memad arénho dja: nhym
kam arym 'a myt ibd. Nhym kam ko6t ba djwynh ar
arym 'yr box ne kum,

—Arwda jakam myjja két nhym arym amykry
mex ne. 36 Me ano gé me amii ap{nh kikrema mon
amu apynh krimd m6. Dja me amim 6 kwy krén dja
jamy, ane. 37 Nhym arkum,

—Ar ga dja gar mema myjja ngd gé me Kukré,
ane.

Nhym ar kum,

—Djam gwaj baje pi'dk kapri kumexjao djwy
jamynhmd? Denarju kubé 200jao djwy jamynhma?
Djam gwaj baje mema or nhym me kute krénma?
ane. 38 Nhym arkum,

—Myj ne ar anhd djwy kute? Tén omil, ane.

Nhym ar arym bu'd me ku'é kot tén omi. Ne
akubyn 'yr box ne kum,

—E, djwy aménhkrut ne aménhkrut ne ikjékeét.
Ne tepdjwy amanhkrut, ane. 39 Nhym kam arkum,

—Ar mema aré gé me apynh bore ngrangrdkam
krimo, ane.

Nhym ar arym apynh me kri kadjy mema kard.
40 Nhym me apynh me krikadjy me'd akre. Nhym
me kwy kubé 100'd kabén ne kri md. Nhym me
kwy kubé 50'a kabé&n ne kri mao.

41 Nhym djwy amanhkrut ne amdnhkrut ne
ikjékét jamy. Ne tep amdanhkrutja by. Ne kajma o
kajkwa jab&n Metindjwynhmd o amikinh jaré. Ne
kam djwy kokij ne kot ba djwynhma kunga nhym
ar mema Oro mo. Ne kot tepdjwy & o anen arym

me kunimd kungd. 42 Nhym kam me kuni 6 kwy
krén arym ajne. 43 Nhym kam me arym tepmé
djwy janhy ngij ne 'a akre. Nhym arym 'd akrekam
kaxnokai ipubé 12 ne 'a katam. 44 Be, me my kute
djwy krén'd akrekam kubé 5.000. Ne ijjukri me
niremé me prire'd akre két.

Ngo'd tém.
Mat 14.22-33; Djur 6.15-21

45 Nhym kam Jeju urokam kot ba djwynhma
kum,

—Aje, on ar mon kakam nhyn ikukdm akax
nhikjéma rén kribé Bexadama té. Ba me ano gé me
on ma mo, ane.

46 Ne kam me krapti'yr tén mema kum,

—Aje, on me ajma. Ba on, ane. Ne kam arym
Metindjwynhma kabén kadjy kranh'a tén wabi.

47 Nhym kam ar'a akamat nhym ar arym kakam
ngo nhipokri md nhym Jeju ate atyxa dja. 48 Nhym
kam ar kutd arym kok djabér tyx. Abér tyx nhym ar
kute kutd ngo rénh kuréje apénh raxo nhy. Apénh
ra:Xx nhym arym ar omi. Ne Okrén'adnh kar pyd-
jikam arym arkot té. Ngo'd arkot té. Tén kam bit
ar'dnh témma. 49 Nhym ar arym ngo6'a témkot omiin
abenma kum,

—Ota, amré me kar6'o mo. Ar anen amra.

50 Ar kuni omfiin arym madja kreti. Nhym ad-
jynkét nhym arym arkum,

—E kum, ba ne ba wam té. On ar akinh ne atin
pram két, ane.

51 Ne arym arkot kakam nhy. Kakam nh§ nhym
arym kok djabér anhikré. Nhym ar Okre kad-
jwynhbé amikabén kudjan te kute myjja marma



Mako 6:52 XXXViii Makd 7:2

kam no tyn nhy. 52 Be, amfija'd ne Jeju te me
krapti:md djwy ngd nhym ar kute kum kator két.
Kubé Metindjwynh Krajama kator két. Nhym kam
ar te kute marma kam no tyn nhy. Ar amakkre
kétkam.

53 Ne kakam ngd'a mon kam ar arym pykabé
Djenekam akax nhikjéma box ne ka dji. 3¢ Nhym
kam ar wabi nhym me arym amim Jeju nokre
pumi. 3> Ne kam me bu'ad pykawd kunikot prot
ne aré. Nhym me arym kute mema Jeju box dja
jarénhja'yr meo béxmo krax ne. Me punu nhikwa
djakam ikwd rd'dja ne me Jeju'yr meo prot ne meo
box. 56 Ne kam ma kikre kabem me punu jadjuw.
Krikryrekam nar kriraxkam nar arwdkam Jeju ku'é
dja kunikot ma kikre kabem me punu jadjuw.
Nhym me ma Jeju témkot kum amijo a'uw ne kum,

—Ba gop aka japkrebit kupé. Ba gop aka jap-
krebit kupénh, ane. Ne me kute kupénh kunikot
arym mex ne.

7

Tu myjja krén'd ujarénh.
Mat 15.1-9

1Ne kam mebé pardjéumé Mojdjé kukradja mar
djwynh kwy kriraxbé Djeruxaré kurtim mon Jeju'a
akuprd. 2 Nhym Jejukét ba djwynh kwy tu ikra
pOnh kétkam 6 kwy kré nhym me arym ar omu. Ne
ar'd kabén ne Jejuma kum,

—Mykam ne akdét ba djwynh me bakukamakjé
kukradja kupa'd ikra punu ra'a tu akur ba? Dja me
0 ane nhym Metindjwynh arym mema axwe jaré,
ane.

3 Bir, mebé pardjéumé mebé idjaer kuni ne me
md me kukdmadkjé kukradja'a no tyx ne kam arik
abenma kum,

—Me kute prine aminhikra pdnhkambit dja me
aku. Kambit dja Metindjwynh mema axwe két jaré,
ane. 4 Ne me me 6 djwy jamynh dja kurlim ban
box. Ne kam kute ngdo amiku'dnhkambit aku. Be,
apynh me kukadmakjé kukradja kajgo kute ja pyrak
ne krapti. Nhym me 'd@ no tyx ne ma apynh myjja
ku'd. Ngonhkrdmé ngyo ngdonhmé ngonh tykmé ne
me ma ku'on arik amim,

—Djaba o ane nhym Metindjwynhimd imex jaré,
ane.
5Kama ne mebé pardjéumé Mojdjé kukradja mar
djwynhmé Jejuma kum,

—Mykam ne akot ba djwynh me bakukdmakjé
kukradja kupa'a ikra punu ra'a akur ba? ane.

6 Nhym mema kum,

—Me ga ne ga me amijo ajéx ne ar amijo
Metindjwynh mar mexo aba. Mramri ne Idjaij
Metindjwynh kukwakam me aja pi'0k no'0kkumréx.
Nam me bakukdmarema kum,

“Metindjwynh ne me am3,

‘Be, me ja ne me arik 'éx ne ajkwa kajgokam ima
imex jarénho ban jam ate ibé kran ban

7imad irax jarénh kajgoo ban kam ta kukradjao
ikukradjan memda arénho ba. Ne kam
ta kukradja'd memd kum, Metindjwynh
kukradja, anhyro ba.’

Nam & Metindjwynh me amad ane.”

Nam & Idjaij me ajad ane. Ga me akamingranyre

arym akabén kajgoo Metindjwynh kukradjan

memad arénho aba. Mramri ne me aja arénhkumréx.

8 Be, Metindjwynh ne me kute katat amijo ba'd
memad kard ga me kam kubé amijo akéxo aba. Ne
kam ma me akukdmakjé kukradja'a ano tyxne ar o
aba. Ne kam ngyo ngonhmé ngonhkrd ku'd. Ap{nh
me akukradja kajgo kute ja pyrak krapti ga me 'a
ano tyx ne ar o aba. Ne kam arik 'd abenma kum,
“Dja Metindjwynh kot ima ijaxwe két jar€.” 9 Nam
d Jeju mema ane.

Ne kam ajte mema kum,

—Be, Metindjwynh kute katat amijo aba'da me
ama kard ga me arym kabé&n ma. Djam mramri
Metindjwynh kukradja kot ne ga me akukdmakjé
kukradja jaré? Kati. Atemd. Atemd ne ga me
akuk@madkjé kukradja ja'd ano tyx ne Metindjwynh
kukradja mar két ne arym o abikénho aba. Djam
kam me ano mex got? 10 Ba me ama aré ga
me ama. Mojdjé ne Metindjwynh kukwakam me
bakukadmaremd kardn mema kukradja jarén mema
kum,

“Me ama abdmmé and jabén ar kabé&n ma”, ane.

Ne ajte mema kum,

“Me'd arym bdm'ad nar nd'a, ‘Gé Metindjwynh o
ajké&’, anhyr jabej gé me tu kubi”, ane.

Me kum bammé na ar abéma ne Metindjwynh & me

bakukamaremd ane.

11 Nhym be, djam me ga ne ga me ama abammé
and jabé? Kati. Ga me akukradja kot artk mema
kum, “Me ajo godja and nar abadm myijja'a ajwyr ga
aje kubé anhd myjja né pram jabej. Ne kum, ‘Be,
ba te ije ama 0rmd. Aje myjja 'd ijwyr ba arym o
Metindjwynh nhd myjja. Kam ba te ije ama 6rm@’,
ane. Dja ga me a kum anen arym kubé né nhym
kam arym pijamne akubyn 'd ajwyrkét”, ane. 12Ga

me aje & memad 'a kardo anhjrkam arym me ndmé
bambé 6djy'a mema adjapnénh aba. 13 Me kum ar
abé két'd mema adjapnénho aba. Metindjwynh te
mema kum,

“Me ama abammé ana jabén ar kab&n ma”, ane

ga me arym Metindjwynh kab&no me kukradja ka-
jgon akukradjao arym ndmé bambé 0djy'a mema
adjapnénho aba. Aje Metindjwynh kukradjao me
kukradja kajgo ne ajte kupa'd mema akukradja
punu jajaré. Nam a Jeju mema ane.

14 Ne kam ajte amiwyr me kuni 'uw ne mema
kum,

—F, dja ga me akuni imaro nhyn ikabén
markumréx. 15 Me kute apynh myijja'a mema kum,
“Ja dja ga am omi. Dja ga krén arym ajaxwe”,
anhjro ba. Nhym be, Metindjwynh, djd ne me
myjja '0 kré nhym arym kum, “Ja ne ga krén
arym ajaxwe”, ane? Kati. Me kabén punukam
ne mema axwe jaré. Me akinhikam ne mema aré.
Me ari pro, mjén kupa'd kuré bakam ne mema

aré, Me 'éxnhikam ne mema aré, Axwe'Okambit ne
Metindjwynh memad axwe jaré. 16 Gop me ajamak

mex jabej tu amim ikab&n markumréx. Nam & Jeju
mema3 ane.

17Ne kam arym mebé kikrema wadja. Nhym kot
ba djwynh arym kukij ne kum,

—Na gadm ar imd, “Dja ne me myjja '6 kré nhym
Metindjwynh kum, ‘Ja ne ga Kkrén arym ajaxwe’,
ane? Kati”, ane. Tamne ga aré nhym ar ibé bipdjur
ra'd ne, ane. 18 Nhym kam arkum,

—TJe t06 djam ar gadjwy ajamakkre két? Be,
mramri ne me kute myijja'd krénkot Metindjwynh
memd axwe jarénh két. Djdm ar aje ja mar

két? 19 Be, aparma ne myjja mran me tikkremabit
wangij. Myjja'd kurja ne me kute amim myjja'a
kard djakam ngjéx kétkumréx. Me tikkremabit ne
wangij ne kam atykma arym ap6x. Me kute amim
myijja'a kard djama ngjéx kétkam Metindjwynh kute
kot memad axwe jarénh pram két, ane. Jeju kute a
arkum anhyjro arym me 0 myjja krénja kuni mex
jaré.

20 Ne kam ajte arkum,

—Me kuritim me kabé&n punu apox ne me apénh
punukam ne Metindjwynh memd axwe jaré. 21 Me
kadjwynhbé, me amim myjja'd kard djakam ne me
amim axwe'd kard nhym arym me kuriim apox.
Me kute amim axwe'd kardkam ne
me kute me prd puro nar me mjén puroo akinh ne

ro'd ikwdja'a amim karo.
Ne prdé djwynh nar mjén djwynh kupa'a kuré'a
amim kardo.
Ne kute me par'd amim kardo.
22 Ne kute mebé myjjao akinh'a amim kar®d.
Ne kute myijjao atom riinh'a amim kardo.
Ne kute meo bikénh'ad amim kard.
Ne mema 'éx ne kute me noo biknor'd amim kardo.
Ne kuré ba'd amim kardo.
Ne te ta kute me urak prdmje ngryk.
Ne me'd kabén punu'a amim kard.
Ne amijo amrati.
Ne bén kati.
Me kute amim axwe'd kard ne ja. 23 Me axweja
kuni ne me kurim apox. Nhym kam kot
Metindjwynh memd axwe jaré. Nam & Jeju kot
ba djwynh arkum ane.

Me’'6 nire bajtem kute tu amim kamnhixkumreéx.
Mat 15.21-28 A A
24 Ne kam arym mebé t€. T&n kam kriraxbé

Xirumeé kriraxbé Xido kuri pykaja'yr box. Ne kam
arym kikre'dma wadjan nhy. Ne bit kute me'dma
amijo amirit kétma. Ne kam te kute mebé amijo
bipdjurma. 25 Nhym me'd nire arym arénh ma.
Kubé ne me bajtembé kregu'd. Pykabé Xirij Penix-
ijkam ne rwyk dja. Me kard punu ne kra pritio ba.
N&m arénh man arym 'yr tén parbé ibon nhy. 26 Ne
arym Jejuma krao a'uw ne kum,

—Amré tén me kard punu kute ikra pritio baja
jano gé kum ire, ane.

27 Bir, Jeju ne jakam me bajtemo mex pram két.
Ném kute 0 mebé idjaerbit kumréx o mexo bama.
'A kute kum ujarénh nhym kot kute marma ne &
mebé idjaer'a me prire jakren kum,

—Gé me prire kumréx djwyo amityxma. Nok ba
ren me prire nhd djwy rop kraremd kuré nhym
ren kam punure, ane. Djdm mrdmri ne djwy'a
ajaréd? Kati. Kute meo mex'a ne djwy jakren kum
'a ajaré. Nam,

—Nok ba ren me prire nhd djwy rop krarema
kuré nhym ren kam arym punure, ane.

28 Nhym nija arym amim,

—Ija ne rop krare jaré, anen arym kum,

—Tukwa, mramri Bénjadjwyr djwynh. Kot ne ga
aré. Nhym be, godja wanh piponh krakri djwyjatim
rorok. Alimbit dja rop krare arym kukré. Kam gop
badjwy ibé rop krare pyrak tuima ikrao mex, ane.

29 Nhym kot kum,

—Be, aje im& akabén wa jarénhkam adjumar
mexne té. Arymne me kard punu akramadire, ane.

30 Nhym kam arym lirkw@md akéx ne 'yr box.
Nhym wynhram me arym me ikwa djakam kra priti
dji nhym nd. Me kard punu arym kum ire nhym
arek né nhym arym omu.

Kute me'd jamakkre két ne kabén too mex.

31 Nhym kam kriraxbé Xirumé Xiddkuri pykaja
kuriim té. Té:n kam ami pyka nhidjibé Kriraxbé
10jakot té. Ne té:n kam arym imoétibé Garréja'yr
box. 32 Nhym wanh me'd jamakkre két ne kabén
toja. Nhym me arym 'yr o box ne kum, “Gop 'a
anhikra dji”, ane.

33 Nhym ate kute o dm kadjy aml me krépti
bé o té. Ne kam aktd amakkremd aminhikra'i
jadjan apton Otodjwy kupé. 34 Ne kajkwa jabén
kum kaprikam arym amityk dja m& Ne kum,
“Epata”, ane. Nam ren me bakabé&nkam kum, “On
ajamakkre kajrer”, ane. 35 Ndm kum ane nhym
arym amakkre kajrer ne kabé&n mex ne. Nhym
kam akubyn me'yr o box.

36 Ne mema 'd kardon mema kum, “Gora ipudju”,
ane. Be, ndm te ma: mema anhjro ba nhym me ate
ma: pyka kunikdt abenmad arénho ba. 37Nadmme'do
meX nhym me te kute marma kam no tyn ku'é ne
abenma kum,

—Nam apynh me kané djari me kunio
mexkumréx. Ndm me umar kéto mex nhym arym
akubyn amak mex ne. Nam me kabén kétdjwyo
meX nhym arym akubyn kabén mex ne, ane.

8

Kute mebé 4.0000 djuw mex.
Mat 15.32-39

1 Nhym kam me krapti: ajte Jeju'd akupron 'a
akupron me'd 6 kwy krén dja két. Nhym kam
arym amiwyr kot ba djwynh ar ku'uw nhym ar box
nhym arkum,

2 —Ima me kraptl;ja kapri. Me iro'd kri'd arym
akati amdanhkrut ne ikjékét apéx. Ne kam arym me
0 myjjakét. 3Nok baren me kum pramkam ren ami
me trkwdmd me ano nhym me ren pry konenh ren
rerekre ne. Ren me rerekre nhym ren me tyk dja
me kupa. Djdm jdnh got. Onij me Girkwd. Ndm a Jeju
arkum ane.

4Nhym kot ba djwynh ar kum,

—Kap6t kukrit jakam ne gwaj te me krépti;ja
kadjy djwy kumex prémje. Myj got gwaj me kadjy
neé? ane.

> Nhym Jeju arkum,

—Myj ne ar anho djwy kute? ane.

Nhym ar kum, “Djwybé 7, ane.

6 Nhym kam me kraptimd kum,

—Pykabé dja ga me nhy, ane. Nhym kam me
arym nhy. Nhym kam arym djwybé 7 jamyn o
Metindjwynhma amikinh jaré. Ne kam kokij ne
ma kot ba djwynh arkum kungd nhym ar ma me
kraptimd adjuw. Nam ar mema adjwyro mon kam
arym adjwyr pa.

7 Ne kam ar 0 tepprdre ngrére nhym o
Metindjwynhmda amikinh jaré. Ne kam arkum,

—Dja gar mema jadjwy jadjwy, ane.

8 Nhym kam ar mema adjwyro mdn adjwyr pa.
Nhym kam me arym kukrén arym ajne. Nhym kam
me arym alim ngij ne 'a akre nhym kaxnokai ipubé
7 'd katam. ° Be, me my kubé 4.000 ne 6 kwy kré.

Nhym kam mema kum, “Aje, on me ajma”, ane.
10 Ne on kot ba djwynhmé ro'a kama wadjan nh¥.
Nhym ar arym nox ne ré:n kam arym pykabé
Tamanu'dnh ka djin wabi.

Kute kajkwa kurtim myjja'é6 nhipéxmd ne me kum
‘aa'wyr.
Mat 16.1-4

11 Nhym mebé pardjéumé mebé xadjudjéumé
Jeju'yr box ne kukij ne mramri kubé Metindjwynh
Kra ne kute myjja pumtiinh két'd nhipéx jabej 'a
kum apnén kum,

—Goja kajkwa kurtim myjja pumiinh két'd nhipéx
bar omiin kot ama, ane.

12 Nhym amikadjwynhbé tyk dja mén mema
kum,

—]Je td mykam ne ga me akamingranyre myjja'a
jjuw? Ije me amd myjja pumiinh két'dc nhipéx
ga me aje omlnh pram kétkumréx. Mramri ne
ba me ama ikab&nkumréx, ane. 13 Ne kam arym
mebé akéx ne tén ajte kamd wadja. Wadjan akax
nhikjéma rér kadjy arym nox ne.

14 Nhym kam djwy ar kumanhkutd nhym kot ba
djwynh kute byrman arym o amak két kati. Nhym
wanh kakam djwy pydjibit nd. 15 Nhym kam Jeju
me kute me kukradja kajgo mar két kadjy ne kot
kute ar amijo ba két kadjy arkum kabén ne arkum,

—Ga, me kute djwy nhigot dja djwy djomkam
kapinja pumii. Nhym arym djwy tyx me:x ne. Ar
gadjwy dja gar me kukradja man kot ar amijo aban
arym ajaxwe me:x ne. Mebé pardjéu kukradja nar
Erodji kukradja dja gar aman kot ar amijo aban

arym ajaxwe me:x ne. Ar amija ano tyx ne me
kukradja mar két ne kot ar amijo aba két, ane.

16 Nhym kam ar ari 'a aben kukij. Ne kam arik
abenma kum,

—Gwaj baje djwy byr kétkam ne @ ar ima ane,
ane.

17Be, Jeju kute me kukradja kajgo'a djwy nhigot
dja jakre nhym ar kute mar két. Nhym kam arym
ar kabén man arkum,

—Mykam ne gar abenma, “Gwaj baje djwy byr
kétkam ne § ar imd ane”, ane? Djam Kraxje ar aje
omiinh két ra'a? Djam kraxje ar aje myjja mar két
rd'a? Myj'a ikabén kute amijakre ar aje mar két
ra'd? Djam ar ajamakkreja két? 18 Jam ne gar anon
omiinh két ne. Jdm ne gar ajamak ne mar két ne.
Be, ije djwy ngrireo me Kkréptio djuw mexja dja ne
gararym o ajamak kétkati? 19 Akubyn amijo ténije
mebé 5.000ma djwy kubé 5 kokjér'yr amijo box. Ar
aje djwy janhyo atomkam myj ne kam kaxnokai
ipu kute? ane.

Nhym ar Jejumd kum, “Kaxnokai ipubé 127,
ane.

20 Nhym ajte arkum,

—Ajte akubyn amijo tén ije mebé 4.000 kadjy
djwybé 7djwy kokjér'yr amijo box. Ar aje kam
djwy jalimo atomkam myj ne kam kaxnokai ipu
kute? ane.

Nhym ar kum, “Kaxnokai ipu kubé 7”, ane.

21 Nhym kam arkum,

—Djdm djwy'd ne ba ar ama aré? Djam 'd ne ba
ar ama, “Ari amija ano tyx”, ane? Kati. Djwy'a ne
baijear amajajarénhkét. Mykamne gar aje jamar
kétrd'a? ane.

Kute me'd6 nordomex. o
22 Ne kam ar arym kriraxbé Bexadama tén box.

Nhym kam me Jeju'yr me'd no rdo modn o box ne
kum, “Gop kupé gé mex”, ane.

23 Nhym arym me'd no rd nhikra 'amyn kri
kuriim o katon atykma o t8. Ne kam no kuton 'a
ikra djin kukij ne kum,

—Djam arym ga myjja'do pumii? ane.

24 Nhym kajma kran kum,

—Arymne me kute pipyrakne mrd ba omt, ane.

25Nhym ajte no'a ikra djin kajma kum krad nhym
arym no mex. No mex ne arym kute me kuni
pumiinh mexkumréx. 26 Nhym kum,

—Aj ma. Dja ga katat anhlirkwdma té. Kwarik
wanh krimad atém két. Ne kwdarik wanh krikam
me'0ma ijarénh két, ane.

Pedru kute Jejubé Krituo amirit.
Mat 16.13-20; Ruk 9.18-21

27 Be, bénjadjwyr raxbé Piripi nhd kriraxbé Xed-
jare bu'a ne apynh me & kri djari. 'Yr ne Jejumé
kot ba djwynhmé ar md. 'Yr md nhym Jeju arym
arkum,

—FE, ar im4 ija me ujarénh jaré ba kuma, ane.

28 Nhym ar arym kum,

—Nam me kwy aja, “Ngomd me angjénh
djwynhbé Djudo”, ane. Nhym me kwy aja, “Me
bakukamare Erij. Metindjwynh kukwakam ujarénh
djwynh raxbé Erij”, ane. Nhym me kwy aja, “Me
bakukamarekam Metindjwynh kukwakam ujarénh
djwynh ar '6.” Nam me & abenma aja ane. Nam a
ar Jejuma ane.

29 Nhym ajte arkum,

—Ne ar gadjwy ma ne gar imar on? Myj'd ne gar
ijakre? ane.

Nhym Pedru kum,

—ADbé ne Kritu. Abé me inhd Bénjadjwyrbé
kumkati, Metindjwynh tin ne ar bakumréxja Kra.
Amrébé ne me bakukdmdarema ajaré. Aje me ipytar
neajearmeijoabamaajaré. Amrébé meimaajaré
ba me akam amako iba nhym arym Metindjwynh
ajano ga arym box, ane.

30 Nhym arkum,

—Kwarik wanh me'0ma ja jarénh két, ane.

Kute amikukam me kute bin'a@ amijarénh.
Mat 16.21-28; Ruk 9.22-27

31Ne kam amija arkum ajarén arkum,

—Baije amijo inhine ar awyr irwykja ije mramri
itokry kumex mar kadjy ne Metindjwynh ijano ba
té. Dja me rinh ikanga. Mebéngétmé me kadjy
Metindjwynh mar djwynh nho bénjadjwyrmé Mojdjé
kukradja mar djwynhmé dja me memd ikanga
nhym me arym ibi. Nhym ija akatin akatin akati
ba akubyn itin ne, ane. 32 Nam Jeju arkum ja
jarénho amiritkumréx. Nhym Pedru arym Ar kubé
o0 tén ar kaxa néje kum bén tyxmo krax.

33 Nhym kam arym kot ba djwynh'yr akéx ne ar
omiin Pedruma bén tyx ne kum,

—Arym akabén kute Xatanaj kabén pyrak. Ami
imd akre rax ne dja. Ga Metindjwynh kot adjumar
két. Me katam kot ari adjumar, ane.

34 Ne kam me kraptimé kot ba djwynhmé
amiwyr me ku'uw. Nhym me arym 'yr bo0x nhym
mema kum,

—Gédja ga me ajo ma ikot abikaménh pram jabej
kwaérik wanh amidjwynhbit mar két ne ma amim,
“Djam ba ije amijo kKinhma? Kati”, ane. Dja ba ityk
kadjy inho pite'y myn itokry:. Dja ga ija amijakren
aje anho pite'y mynh mén prabé ama atokry pyma
két ne ama ijabé rd'a ne ma ikot ajkamé. 35 Me
kute amidjwynhbit mar ne me kum tokry pyma.
Me tdm gédja me tyn kam ijukri me biknor tokry
djakam t&. Nhym be, me kum ijabékumréx ne kute
amidjwynhbit mar két nhym me kute me bin jabej
me tdm gédja me amiptan ar tin ne ba rd'a: ra'a
ne. 36 Nhym ren me'd pykabé myjja mexja kuni,
nékréx kunija ari o atom ne o ban kamren ty, je ma
dja kam né? Kati, ndm ren ty nhym ren 0 nékréxja
ren wanh kumex. 37 Nhym myj pdnh ne ne ren
Metindjwynhma aré nhym ren akubyn o tin nhym
ren kum amijo padnh ne? Arkati. Dja ga te kum
panh jaré nhym akubyn ajo tin prdm kétkumréx ne.

38 Be, me kamingrany ja ne me axwe:kumréx
ne ari myjjakot ibé amijo akéxo ba. Ga, me kwy
kum pré djwynh kinh két ne mebé proo akinho
baja pumi. Me jadjwy ne me kum ikinh két ne
ate ibé jdm kra. Kam godja me'd ikam pijam
ne ikukradjakam pijam jabej ba badjwy gédja ba
amipdnh kam ipijam. Ba ije amijo inhi ne me
awyr irwyk dja ba Ibam jadjénhmé umao ipyma:n
ar awyr box. Kadjy mranh djwynh pyma:mé ro'a
ar awyr box. Ibé kumkatio box nhym tdmja ikam
pijamja ba badjwy arym amipdnh kam ipijam ne.
Nam & Jeju me kréptimd ane.

9

Jejujadjénh'a ujarénh.
Mat 17.1-13; Ruk 9.28-36

1Ne kam arkum,

—Ba ar ama aré. Ibam dja ija bénjadjwyr rax mé.
Djababox ne ipymao me apytan ar me ajo iba. Dja
gar adjamja akwy atinri iraxkot ipum, me akadjy
ibénjadjwyr rax ne ipymakot ipuml. Mramri ne ba
ikabénja, ane.

2 Nhym kam akati amanhkrut ne amanhkrut
ne amdanhkrut ar'd apéx nhym Jeju arym Kkrénh
prékti'a wabi. Nam Pedrumé Xijagumé Djudo ar
apron aro wabin ate ar ro'd me kaxa dja. Ne
kam arym ar kuka konh atemd aminhipéx. 3 Ne
0 kub€&ka arym adjénh ne aka: kute kakiim arn-
grokam aka pyrak. Ren kubé&ka pdnh djwynh'd
kubéka'd pon ren kubé&ka jakao kute Jeju ka jaka
tép kétkumréx. 4Nhym kam me kukamarebé Erijmé
Mojdjé arym arkum amijo amirit ne. Nam ar
Jejumé abenma kabéno dja nhym ar ar omdi.

5> Nhym Pedru kum,

—Be, ujarénh djwynh, jakam ne gwaj arym
bakinhkumréx. Dja bar ar ama kikre'a ir6x nhipéx.
Dja bar ama '6 nhipéx, M6jdjéma '6 nhipéx, Erijma
'0 nhipéx, ane. 6 Ar madja kretikam ne Pedru
umaje Jejuma kabén kajgo jaré.

7Nhym kam kakra'd arym amirit ne ar kuno. Ar
kuno nhym Metindjwynh arym kakra kurtim kabén
nhym ar arym kuma. Nhym arkum,

—Ikra ne wa. Ima abé:. Tamwa dja gar kabén
man kot ar amijo aba, ane.

8 Nhym ar te ar abej amibu'd rit. Nhym Jeju
pydjibit dja nhym ar omal. Arym ne Mdjdjé ar ar
aérbé ma tén arym amirit két ne.

9 Nhym kam ar arym kranh prékti'd rwyk te.
Rwyk t€ nhym Jeju arym ar kute omiinh'a arkum
karon arkum,

—Ar aje ominhja kwarik wanh jakam me'oma 'a
adjujarénh két. Ba ije amijo inhi ne ib0xja ityk ne
akubyn itinkambit dja ga mema3 'a ajaré, ane.

10Nhym kam ar arym 'a ujarénh két. Ne rwyk tén
kam aben kukij ne abenma kum,

—TJeju kute gwaj bamad, “Ityk ne akubyn itin”,
anhyrja. Myj'd ne amijakre? ane.

11 Ne kam Jejuma kum,

—Mykam ne Mojdjé kukradja mar djwynh mema
kum, “Erij kumréx dja box. Nhym kam totokbé
Metindjwynh box ne ar meo ba”? ane. Mykam ne
me ma mema ja jaré? ane.

12Nhym Jeju arkum,

—Be, gédja me'd kute Erij pyrak kumréx box ne
akubyn Metindjwynh'yr me kunio akéx ne. Meo
akéx nhym me arym amim maro ba. Mykam ne ba
ije amijo inhi ne ib6xja badjwy amrébé: me ija me
bakukamarema kum,

“Dja arym tokry kumex ma nhym me mema
kanga”, ane?

Na@m me 3 ijd anen arym 'a pi'dk no'dk ne. Nam a

Jeju arkum ane.

13 Ne kam ngdéma me angjénh djwynhbé Djudo'a
arkum,

—Baar ama aré gar ama. Mramri, me'd kute Erij
pyrakne arymbox. Nhym kam me arym mar kétne
amikinhje o bikénho ba. Amrébé: me bakukdmare
kute Metindjwynh kab&n'a pi'dk no'6kkam me kute
0 anh{rmd kot ne me arym & o ane, ane. Nam
krdnh'a rwyk témkot ne Jeju @ arkum ane.

Kute me karé punumd akjer.
Mat 17.14; Ruk 9.37

14 Ar rwyk tén kam arym kot ba djwynh kwy
aro rdm ne ja. Ar arkot krénh'd abir kétjao ram
ne ja. Nhym me kripti ar'd akuprd. Nhym
Moéjdjé kukradja mar djwynhmé ar aktd kabéno
aben japanho dja nhym Jeju arym me om. 15 Ne
me aérbé box nhym me kunikam no tyn kumex ne
'yr prot ne kum,

—Djam arym ne ga b6x? Djdm arym ne ga box?
ane.

16 Nhym kam abej Mojdjé kukradja mar djwynh
kukij ne mema kum,

—Mykam ne ga me akabéno aben japanho dja?
ane.

17Nhym kam me kraptikdt me'd dmja kum,

—Ujarénh djwynh, awyr ne ba bit ikrao itémma.
Me kard punu ne o ba nhym ibé kabén kétkumréx.
18 Nhym apynh kute par djari pyka'd kuré nhym
ajmro prot ne apjdnh ne apnhirénho nd. Awyr ne
ba bit o itémmd ga adjam két. Ba kam tu akot ba
djwynh'yr o béx ne arkum,

—Dja gar ano gé kum ire, ane. Nhym ar te kute
kujaékma o dja. Ndm 4 me'd Jejuma ane.

19Nhym kam Jeju me'yr akéx ne mema kum,

—Je, me akamingradny aje amim ikamnhix
kétkumréx ne ajaxwe. Myj dja ija akati, akamat ko
kute ba me akam arek ar iba? Na bdm me awyr
bbx ga me ajamakkre kétkumréx ne prine akabéno
ikaty. N8 b@m te amiwyr me akam ama ga me arik
ar aba, ane. Ne kam bdmjama kabén ne kum,

—Amré akrao té, ane.

20 Nhym me arym 'yr o box. 'Yr o0 bdx nhym me
kard arym Jeju pumiin ajte me'd kraja bi. Kubi
nhym arym pykabé tym ne apnhirénho non ajmroé
proto no.

21 Nhym Jeju arym bam kukij ne kum,

—Myj ne kute bin kraxkam 'd amex kute? ane.

Nhym kum,

—Prirekam ne kum o krax. 22 Nam te: kute bin
mexmad ar o ba. Ndm kute kuwymé ngokam rénh
krépti. Aje me kardbé utar mar jabej uta. Ama ar
ikaprin uta, ane.

23Nhym Jeju kum,

—Be, Metindjwynh umaro kute myjja kuni
jakrenh mexi. Me tu amim kamnhixkumréx nhym
arym meo meX. Dja ga tu amim kamnhixkumréx
nhym arym ama akrao mex, ane.

24 Nhym kam b@m no kangd protmé ro'a on kaj
bé kum,

—Bénjadjwyr djwynh, arym ba amim kamnhix.
Gop ga imd 'ityx jadja ba gop tu amim
kamnhixkumréx, ane.

25 Nhym me arym itepato prot ne 'd@ bikprdnho
dja nhym Jeju arym me omu. Ne arym me kard
punuma bén tyx ne kum,

—Me kard, aje me'd bOktimd kabén kétmé
amakkre két jadjar. Ba ne ba ama ikabén ne. On
kum anhiren kwarik wanh ajte o aba kétkumréx,
ane.

26 Nhym arym amran bino bé mex ne arym
kuriim kato. Nhym arym kute tyk pyrak ne no.
Nhym me krapti 'a abenma kum,

—Arym ne akuno. Arym ne akuno, ane.

27Nhym Jeju arym ikra 'amyn kajma aro t€ nhym
arym kajma dja.

28 Nhym Jeju arym tén kikrema wadja. Nhym me
kaxa kot ba djwynh ar arym me kard jabej kukij ne
kum,

—Mykam ne bar te ije me kard punu kujaékma o
ane? ane.

29 Nhym arkum,

—Bir, me kard punu kute wa pyrak ne 'ity:xi. Dja
me Metindjwynhma amijo a'uw ne kum amijajbu.
Kambit dja me me kard wa jano nhym arym mema
ire, ane.

Amikukdam tyk'd ujarénh.
Mat 17.22; Ruk 9.43

30-31 Ne kam ar arym me kuriim tén amil pykabé
Garréjakot té. Nam mebé amijo bipdjuro té. Jeju
kute me kaxa kot ba djwynh arkum amija ujarénh
prdm. Ne kam mebé amijo bipdjuro t&. Té:n kam
arym arkum,

—Ba ije amijo inhI ne ibdxja dja me mema
ikanga nhym me arym ibi. Nhym kam dja ityk'a
akati aménhkrut ne ikjékét apéx. Ba kam akubyn
itin, ane.

Ar kute amirax jabej Jeju kukjér.
Mat 18.1; Ruk 9.46

32Nhym ar amim,

—]Je t6, myj'd ne kabén ja jaré? ane. Ne kam ar
kute kukjér két. Jeju kute arkum kabén pymaje ar
kute kukjér két.

33 Ne kam mo:n kam arym kriraxbé Kapana'yr
béx ne kikrema wadja. Nhym kam Jeju arkum,

—Pry'a ar amorkot ne gar aktd akabéno aben
japanho md. MyVj'a ne gar abenma akabén ne?
ane.

34 Nhym ar arym anhikré ne. Be, prykot ne ar
amirax myr jabej abenma kabén mo6. Kam ne Jeju
'a ar kukij nhym ar arym pijam ne anhikré ne.

35 Nhym kam nh{in amiwyr ar ku'uw. Koét ba
djwynhbé 12ja 'uw ne arkum,

—~Gar aj0 araxo kutewa pram jabej gédja amijo
kajgon me katé tén kam tu me kunima apénh ba,
ane.

36 Ne kam arym me prire'd nhikra 'amyn o tén
ar ipbkri kudja. Ne kam kute o Kinh kadjy kumyn
arkum,

37 —F, ga, me'd prireja pumi, katdm mexja
pumii. Dja me'd ikukwakam kum me'd kute prire
ja pyrak kinh, kum me'd katamja kinh ne kam arym
badjwy kum ikinh. Djam bajbit kum ikinhma? Kati,
dja me'd kum ikinh ne kam kum ibamdjwy Kinh,
ibdm kute ijanorjadjwy kum Kkinh. Nam & Jeju
arkum ane.

38 Nhym Djudo arym kum,

—Ujarénh djwynh, ba ama ar€. Me'd gwaj bakot
ba két'd tu me kard punu kute meo ba'd anhidji
jaré. 'A anhidji jar@n me karéma kum, “Ba Jeju
kukwakam ama ikabé&n ne. On kum anhire.” Nam
d anhyjro dja bar arym omi. Ne kam gwaj bakot ba
kétkam kum, “Kwarik wanh”, ane.

39 Nhym Jeju arkum,

—Kwarik wanh kubé adjaptar két. Be, godja me
ikukwakam myjja pumiinh két nhipéx, godja me'd
punuo mex, me ja ne me te kute ija kabén punu
jarénhmad. 40Be, me kum gwaj bakuré kétjane gwaj



Mako6 9:41 lvii Mako6 9:45

bajo dbikwa. Kam kwarik wanh kubé adjaptar két.
41 Ba ne ba ibé Kritu. Gar ikot abakam godja me'd
ar ama ngonhkrdkam ngoé nhor jabej. Ba dja ba
mramri kum apénh mexjao panhkumréx. Mramrine
ba ar ami arénhkumréx.

42 Nhym be, me'd kute me prire pyrak ne ajbir
kute amim imar ny nhym kam ren ate me'gja
axwe'd kum apné nhym ren arym két axwe nhym
kam ren me dkre'd kénpoti nh6. Kute mema axwe'a
apnénh djwynhja nhokre'd kén jabatanh nho ne
ren ngod jabatanhmd@ kumé nhym ren ngod kubi,
ja ne kajbé tokry. Tokry ngri. Nhym be Kkati,
Metindjwynh dja prine o ajké nhym tokry ra:x ne.
Nam & Jeju arkum ane.

43 Ga, me kute apynh amikukradjao apénh jaxwe
pradmja pumii. Me kute apénh jaxwe kangama ne
Jeju mebé uman mema kum,

—Ne gar ren ajaxwe kadjy anhikra nhikjéo
myijja punu kupénh prdm myj ne gar ren on? Bir,
garren on krata. Ne kam ren te anhikra nhikjé két
ne ren atinkam ren akinhkumré&x. Metindjwynhkot

atin ne ar abakam ren aki:nhkumréx. Ne ren akta
anhikra rd'dn ren me biknor tokry djakam tén ren

atokry ra:x ne. Kam ne kuwy pok rd'a: ra'dn
atyk kétkumréx. 44 Kam kop kute me kakwyrja
tyk két nhym me kute kuwy pokjadjwy par két.
45 Ne gar ren ajaxwe kadjy apar nhikjéo myjja
punu'yr amranh prdm myj ne gar ren on? Bir,
gar ren on krata. Ne kam ren te apar nhikjé két
ne ren atinkam ren akinhkumréx. Metindjwynhkot

atin ne ar abakam ren aki:nhkumréx, Ne ren akta
apar rd'an ren me biknor tokry djakam tén ren

atokry ra:x ne. Kam kuwy poOk rd'a: ra'dn atyk

kétkumréx. 46 Kam kop kute me kakwyrja tyk két
nhym me kute kuwy pokjadjwy par két. 47 Ne
gar ren ajaxwe kadjy ano nhikjéo aje myjja punu
pumiinh tyx prdm myj ne gar ren on? Bir, gar ren
on kaba. Ne ren kam te ano nhikjé két ne ren
akinhkumréx. Metindjwynh kute me utar ne ar me
kadjy bénjadjwyr ne kute ar meo baja'yr aboxkam
ren aki:nhkumréx. Ne ren aktd ano rd'dn ren me
biknor tokry djakam kuwykam tén ren atokry ra:x
ne. 48 Me bakukdmare ne amrébé: 'a mema kum,
“Kop kute me kakwyrja tyk két nhym me kute
kuwy pOkjadjwy par két.”

Nadm 4 Jeju arkum ane. Djdm mramri ne ar kute
aminhikra, amipar jakarma? Djdm mramri ne ar
kute aminoo p6xma? Kati, ar kute apénh jaxwe
krd'yr ne kangama ne Jeju 'a arkum ar kute amibé
amikukradja jakarma aré.

49 Ne kam arkum,

—Be, kuwykam gédja me kuni tokry. Kute
mramri ne me kute Metindjwynhma mry parkam
kadjwanhio mry kuni kangar pyrak, ane. Dja me
a tokryo tuknio ane.

50 Ne kam ar'd kadjwanhi jakre ne arkum,

—Be, kadjwanhi mexkumréx. Godja kadjwanhi
ta amikam akry apéx jabej arym o myjja jakry
kadjy punukumréx ne. On ar aje kadjwanhi mex
pyrak ne abenma akabén mex, ane.

10

Me kute pro kanga'd ujareénh.
Mat 5.31,19.1; Ruk 16.18
1 Ne kam arym kriraxbé Kapanakam me jama
kax. Ne tén arym ngobé Djoddo nhikjémd rén

arym pykabé Djudéja'yr box. Box nhym kam me
kraptT: ajte 'd bikpronho dja. Nhym kam ajte mema
ujarénho dja.

2 Nhym mebé pardjéu arym 'yr box ne kute we
kabén kajgo jabej kukjérma ne kum,

—Djdm Metindjwynh kukradja kot me kute tu pro
kangamd? Nadm me Jeju kute kabén kajgo jarénh
kadjy naram a kum ane.

3Nhym mema kum,

—Be, M0jdjé ne amrébé: me bakukdmdarema 'a
kard. Myj ne memad aré? ane.

4Nhym me kum,

—Mojdjé ne mema kum, “Gé me pro'a pi'dk no'ok
ne kam kanga”, ane.

5 Nhym mema kum,

—Bir, me amakkre kétkam ne mema pro kanga
jaré. Nhym djam adjakamd ne me & prdo ane?
Kati. 6-7 Adjakama, kute myjja kuni nhipéxkam ne
Metindjwynh myme ni ar ipéx ne mema kum,
“Kama dja me my prd kadjy arym badmmé na

arkum iren kam arym probit'a ngra ne.
8 Nhym kam ar T abend tym ne kam kute 1 typdji
pyrak.”
Ndm & Metindjwynh memd ane. Kam, djdm ar 1
amanhkrut ra'a? Kati, ar kute 1 pydji pyrak. °Be ga,
Metindjwynh kute abend ar ménhja pumt. Kwarik
wanh me'd abenbé aro bikjér két. Nam a Jeju mebé
pardjéumad ane.

10 Nhym kam ar akubyn kikrekam tén nhy.
Nhym koét ba djwynh arym Jeju kute mema kabén
jarénhja jabej kukij. 11 Nhym arym arkum,

—Gédja me'd pré djwynh kangan kam atema
akaxbé me'dma kabén ne 'yr mdon kam arym
mramri kr6'd o pron arym axwekumréx, prokam
axwekumréx. 12 Nhym me niredjwy gédja me
mjén kanga nhym kam atema me'd akaxbé 'yr mo
nhym kam arym mramri kro'a o mjén ne arym
axwekumréx. Ndm a8 arkum ane.

Kum me prire Kinh'd ujarénh.
Mat 19.13; Ruk 18.15

13Nhym kam ar ja arym Jeju'yr me prireo mon o
box. Kute me kupénhmd ne ar 'yr meo mo. Nhym
kot ba djwynh ar arym néje mema bén tyx. 14Nhym
Jeju arym ar omlin arym no ka nhan arkum,

—Kwaérik wanh arek amré me prire iwyr mo,
ane. Kwarik wanh gar mebé adjaptar két gé me
arek amré mo. A me kute amijo anh§jrbit gédja
Metindjwynh me utan me kadjy bénjadjwyr ne ar
meo ba. 15 E, me kute me prire pyrak ne amijo
katamjabit gédja Metindjwynh me utan me kadjy
bénjadjwyr ne ar meo ba. Be, me prire kute ta
amim imarja pumi. A me kute amijo anh§jr gédja
Metindjwynh me utan me kadjy bénjadjwyr ne ar
meo ba. Mrdmri ne ba me ama katat aré. Nam a
Jeju arkum ane. 16 Ne kam aben totokma me prire
jamyn me'd ikra jadjuw ne mema kum,

—Gé Metindjwynh ajo djuw mex. Gé
Metindjwynh ajo djuw mex, ane.

Me'6 nho nékréx kumex'd ujarénh.
Mat 19.16; Ruk 18.18; Xim k 6.6; Xij 5.1

17Ne kam arym mema kax ne ajte prykot té. Té:
nhym me'd arym 'yr prot ne arym parbé kdnkrdo
nh{n kum,

—Ujarénh djwynh, ga ne ga amexkumréx. Itin
rd'ad rd'ama myj gédja ba Metindjwynh kadjy né&?
ane.

18 Nhym Jejubé Metindjwynh Kra nhym ta kute
kot kum kator kadjy Jeju kum,

—Mykam ne ga ima imex jaré? Me'0 pykakam
mex kétkumréx. Metindjwynh pydjibit mex.
19 Metindjwynh kukradja ne ga arym ama. Me kute
katat amijo ba'd kute mema kardkot kukradja ne
ga arym ama. Nam mema kum,

“Kwarik wénh me par két.

Kwarik wanh mebé proo adjakinh két.

Kwarik wénh adjakinhi két.

Kwarik wanh ajéx ne me kamex jarénh két.

Kwarik wanh aje me'd nhd myjja o aminhd kadjy
kwarik wénh ajéxnhi két.

Me ama abdmmé and jabén ar kabén ma”, ane.

Jakunine ga arym ama. Nam & Jeju kum ane.

20 Nhym kum,

—Na, ujarénh djwynh, arym ne ba iboktikam ja
kuni ma. Ne kam kot ije ar amijo iba rad'd:n arym
ijabatanh ne, ane.

21 Nhym Jeju arek omiinho djan kam kum
kinhkumréx ne kum,

—Be, myjja pydji ne kute akukra ra'd. On tén
memad anhd myjja wa ngran panh pi'dk kapri byn
me 'uwti, me 0 myjja kétjamd angdn o me Kinh.
Ne kam amré iwyr tén ma ikot ajkamé. Dja ga &
anen kam arym kajkwakam anhd myjja mex kumex.
Ne kam ija amijakren aje pite'y mynh man prabé
ama atokry pyma két ne ama ijabé rd'a ne ma ikot
ajkameé.

22 Jeju & kum ane nhym arym kam kapri:re ne.
Ne kam akéx ne ma té. Kaprire ne té. Be, 0 nékréx
ne kume:x. 'A maje ne ma kapriren té.

23 Nhym kam Jeju kot ba djwynh ar'yr akéx ne
arkum,

—Neékréx ne kute me kukra prdma. Me 0 nékréx
kumex gédja me te Metindjwynh kute amim me
utar ne ar meo baja'yr b6xma, ane.

24 Nhym kot ba djwynh te kute marma kam no
tyn ku'é nhym Jeju arym arkum,

—AKkmere ar, me 0 nékréx kanarram ar baja ne
me te Metindjwynh kute amim me utar ne ar meo
baja'yr b6xma. 25 Ba ar amd aré gar ama. Be
ga, mry jabatanhbé kameru te: kute aguja tekrax
kremd ngjéxmdja pumti. Me 0 nékréx riinhdjwy
kute urak. Me te Metindjwynh kute amim me utar
ne ar meo baja'yr boxmd8 nhym nékréx uta: ne.
Néam Jeju 8 arkum ane. 26 Nhym kot ba djwynh ja
man kam no tyn djan kam kum,

—]Je, nhym myj me'd gédja Metindjwynh amim
uta? ane.

27Nhym Jeju arym ar omtinho djan arkum,

—Be, me ne me te: kute amipytar pramje nhym
be, Metindjwynh kute myjja kuni mar. Kumabit ne
amirit ne. Ta ne kute me utarkot kute mar, ane.

28 Nhym kam Pedru kum,

—FE, arym ne bar inhd myjja kunima inhiren méa
akot ajkamé, ane.

29-30 Nhym Jeju arkum,

—F, godja me'd im4 apénh ne mema ijd ujarénh
tém kadjy arym 6 myjjamd irer jabej, 0bikwamad irer
jabej. O kikre nar kamy nar kanikwynh nar ni

nar bam nar pro nar kra nar 6 pykama irer jabej
ba dja ba kum o pédnh ra:x ne. Ne pdnh pyka
jakam kum 0 myjjao akrenh mex ne kum kunga.
Ne pénh dbikwao akrenh mex ne kum kunga. Dja
ba kum kraptl: kubé 100 ngd nhym panh 0 kikre,
kamy, kanikwynh, nd, kra, 6 pyka kraptl mex ne.
Kamdjwy dja me katam me'd jao bikénho ba. Dja
d pykakam ane. Nhym ije pykao nykam gédja
Metindjwynhkot tin ne ar ba rd'a: rd'a ne. Mramri
ne ba ar ama arénhkumréx, ane. 31 Nhym be,
jakam me riinho kutewaja djdm me kute mema wa
ra'dma? Kati. Me ja krapti gédja me kajgo mex ne
me katén té€. Nhym be, me kajgo mex ne me katén
témja gédja me panh riinho kutewa. Nam a Jeju kot
ba djwynh arkum ane.

Ajte amikukdm amityk'd ujarénh.
Mat 20.17; Ruk 18.31

32 Ne kam ar ajte Jejumé ro'a prykot mad.
Kriraxbé Djeruxaré'yr abir mo nhym Jeju tu kum
me uma két ne ar kukdm té. Nhym ar te kute
marma kam no tyn mon arym tin prdm. Nhym kam
arym me kaxda aro tén arkum amija ujarénh té. Kot
ba djwynhbé 12jama ne amija ujarénh tén kum,

33 —F, ota gwaj arym Djeruxaré'yr badjabirn
bab6xma. Nhym kam ba ije amijo inhi dja me
apynh me riinhma ikanga, me kadjy Metindjwynh
mar djwynh nho bénjadjwyr arkum ikangan Mojdjé
kukradja mar djwynhmadjwy ikanga. Nhym kam
me ika mex jarénija abenma kum, “Axwekumréx.
Gé me panh tu binkumréx”, ane. Ne kam me ba-
jtemma ikanga. 3¢ Nhym me arym ija béno ajkén
ikutdon mry ka punuo ikaprépré:k ne. Ne kam arym

ibI nhym ija akatin akatin akati ba akubyn itin ne.
Ném & arkum ane.

Ar kute ajte amirax jabej.
Mat 20.20; Ruk 22.24

35 Nhym kam Xijagumé Djudo ar arym 'yr box.
Djebedéu kute ar irja 'yr box ne kum,

—Ujarénh djwynh, bar ama aré ga prine kot 4 ar
ijo ane, ane.

36 Nhym arkum,

—Myj ne ba ije ar ajoma? ane.

37Nhym ar kum,

—Be, dja ga T anhd me ja kunio amiptan prine
amexkumréx ne apyma. Mema anhjrkam bar irax
ne anhiko'a mema nhy, bar ijé adjubdk'dnh nhy
nhym ar ij0 adjuge'dnh nhy. Dja ga & ar ijo ane,

] Nhym Jeju arkum,

—Gét kon. Na gam ar arik amim 'd karon ima
aré. Ba ar ama aré gar ama. Dja ba ngonhkrd
kam kango6 jao ikd. Djam ar aje ipyrak ne kango
jao akdm ma? Dja me ngbma ijadja. Djam ar aje
ipyrak nhym ngoéma me kute ar ajadjarma? Nam &
arkum ane. Bir, myj'd ne kango jao kdom ne ngdma
adjarma akre? Bir, amitokry kume:x'a ne akre. Ar
kute urak jabej ne ar kukij. Ar tokryo kute Jeju
tokry pyrak jabej ne ar kukij.

39 Nhym ar kum,

—Na. Kadjy ar ije apyrak, ane.

Nhym Jeju arkum,

—Mramri dja gar aje ipyrak ne atokry kumex
ma. Mramri dja gar kango jao ikd nhym me ngdma
ar ajadja. 40 Be, djam ba ne ba ar ama inhiké'a ar
anh{rmd aré got? Be, Ibdm kute amrébé: amijo

me'd ar utar ar ta dja ar inhik6'd mema nh¥y. Nam
a Xijagumé Djudo arkum ane.

41 Nhym kot ba djwynhbé 10 arym ar kabén
ma. Ne kam arym Xijagumé Djudo arkum akré ne.
42 Nhym Jeju amiwyr ar ku'uw ne arkum,

—Me bajtemkam me bé&njadjwyr ne me ari
apénh'd mema apnénh ne mema bén tyx ba. Nam
d me bajtemkam me riinh kute meo bao ane gar
arym ama. 43 Djam ar ga aje me kudjwama?
Kati. Ar ga dja gar 8 anhyr kétkumréx ne. Ar ajo
abenkam arax prdm jabej amijo akajgon arkum
adjapénh ar aba. 44 Ne kam ar ajo aben kadjy
abénjadjwyr rax pram jabej tu amijo akatam ne me
kunimd adjapénh kajgo aba. 45 Ba ije amijo inhi
djam ima me apénh kadjy ne ba amré té? Kati, ba
djabamema apé. Meren ta amijaxwe panh tokryn
arym ty. Nhym be kati. Me Kkrépti jaxwe panh ba
dja ba itokryn arym ty. Mema idjapénh ja kadjy ne
ba amré té. Nam & Jeju arkum ane.

Me'd no ra akubyn rit.
Ruk 18.35
46 Nhym kam ar ajte t&n kam Kkriraxbé
Djerikokam box. B6x ne kam kato. Nhym kam
Jejumé& kot ba djwynhmé me Kkraptimé ne me
Djeriko kurtim kator mé. Kator md nhym wéanh
Baximéu no rdja pry japkre'd nhy, amijo a'wyro
nhy. Ximéu ne kudji. 47 Nhym me abenma kum,
—Nadjarekam Jeju ne témja, anhjro kumex.
Nhym arym kuman arym kum amijo akij ne kum,

—F, Jeju, Dawi tamdjwy '6. Gop ama ikapri, ane.

48 Nhym me krapti arym kum bén tyx ne kum, “E
kum anhikré”, ane. Nhym kam tu kum akjéro bén
kum,

—Dawi tamdjwy '0, gop ama ikapri, ane.

49 Nhym Jeju arek kum djan mema kum,

—Me aj0 tén kum aré gé amré iwyr té, ane.

Nhym me 'yr tén kum arén kum,

—On akinh ne on kajma dja. Onij amiwyr ajuw,
ane. 50 Nhym arym wénh inokati mén ekrux ne
kajma dja. Kajma djan arym Jeju'yr t&. 'Yr tén arym
'yr box.

>1Nhym Jeju kum,

—Myj ne ba ije ajoma? ane.

Nhym no rdja kum,

—B&njadjwyr, aje inoo mex ba iritm, ane.

52Nhym Jeju kum,

—~Ga ne ga arit kadjy tu amim ikamnhixkumréx
ne iwyr béx. Kam dja ba arym ajo mex. Ajma, ane.

Nhym kum kab&nmé ro'd arym rit mex ne arym
Jejukot pry'a té.

11

Jejurax ne Djeruxarémd ar.

Mat21.1; Ruk 19.28; Djur 12.12

I Nhym Jejumé ar prykoét mo:n kam kriraxbé
Djeruxaré kuri kri ngrire ja'yr box. Kranhrebé
Oriwére'a rwykbé ne kri ngrire jabé Bepadjémé
Betanhamé&.  'Yr béx nhym kot ba djwynh
amanhkrutma kum,

2—Pryja'd dja gar arek katat kriwdma t&. Nhym
ar akutd pry kator kraxkam dja gar mry'a kri
jabatanh nyrewd pumil. Nhym me kute pi makta



Mako 11:3 Ixvii Maké 11:11

Okre djé nhym dmwa. Kraxje me'0 mry wa'a kri két.
Dja gar 'dpre bon amré o té. 3 Godja me'd 'a ar ama
kabén jabej ne ar ama, “Myj kadjy”? ane gar kum,
“Bénjadjwyr 'd tém pram. Dja 'a tén kam akuby:n
amad ano.” Nam 4 Jeju arkum ane.

4 Nhym kam ar 'yr té. Té&n kam arym mryma
kato. Kikre'd jajkwa krekre tdri ne me mry 'dpre
nhym dja. Pry kénhkam ne mry dja nhym ar arym
‘dpre b6. > Nhym ar bu'd me ku'éja ar kukij ne
arkum,

—Myj kadjy ne gar mry 'dpre b6? ane. 6§ Nhym
Jeju kute arkum 'a kard kot ne ar & mema ane.
Nhym me arym arkum, “Ajra”, ane.

7Nhym ar arym Jeju'yr mryo tén o box. Ne kam
ar aminho kubékao kum mry'a aty. Nhym kam 'a
nhy. 8 Nhym kam me kréaptidjwy kukdm kum pry'a
atyo mo. Aminho kubékao kum atyo mé. Nhym
me kwy bu'd kapot'yr mon pi'dé nhikén o box ne
kukdm kum pry'd o atyo md. Nhym arym 'a té.
9 Nhym me kwy kukd@m md, o akjér md nhym me
kwy kot o akjér md. Nam me o akjér mon kaj bé
abenma kum, Metindjwynhma kum,

—Jejubé me inhd Bénjadjwyr rax. Am
mexkumréx., Kam me iki:nhkumréx. G& on me
ipyta. Gé Metindjwynh o Kinh rax. Metindjwynh
kukwakam ne arym me bakadjy box. 10 Arym me
bakukdmdire Dawi kudjwa kute me ijo ba kadjy
ne boéx. Gé me kajkwakamdjwy Metindjwynhma
mextire jarénho kumex. Gé on me ipyta, ane.

11 Nhym arym kriraxbé Djeruxar&kam box. Box
ne kam Metindjwynh nhd kikretimd wadja. Ne
kam amibu'd myjja kuni pumiinho té. Nhym kam

arym '@ amykry mex ne. Nhym kam kot ba
djwynhbé 12mé ami kil ngrirebé Betanha'yr té.
"Yr té:n kam box.

Ar kute tu amim Metindjwynh kamnhixkumréxmda
'd ujareénh.
Mat21.18
12 Nhym ar'd akati nhym arym Betanha kurtim
té. Ne kam kum prdm ne. 13 Nhym wéanh pidjobé
pigére'd dja nhym amybym '6 pumi. Ne kute 6
jabej kadjy 'yr tén 'yr box. Ne te 6 jabej nhym 6
két ne '0bit nhym arym omi. Kraxje 0'a mytyrwy
kator kétrd'dkam ne 6 két. 14 Ndm omiin tu pidjoma
kum,
—Jakam dja ga adjo kétkumréx nhym me adjo
krén két ne, ane. Nhym kot ba djwynh arym kuma.

Kute kikreti néje me anor.
Mat 21.12; Ruk 19.45
15 Nhym kam ar t&:n kam kriraxbé Djeruxarékam
box. Kam box nhym kam Jeju Metindjwynh nho
kikretimad tén wadja. Nhym me kute mema myjja
nhor djwynh kumex. Nhym me kute mema myjjao
panh ne amim byr kadjy '@ kumex. Nhym arym
b&m me rénho dja. Nhym me kute me 6 pi'ok kapri
panh mema kikreti nho pi'6k kapri nhor kadjy me
kumex nhym mebé piponho apanho té. Nhym me
kute tut nhor djwynhdjwy kumex nhym mebé kri
dja nhiko rénho té. 16 Ne ma mebé aptaro djan
mema kum,
—Kwarik wanh on Metindjwynh nhd kikreti
katik6t me ajénho aba két, ane. 17 Ne kam mema
kum,

—Amrébé: ne me bakukdmdre Metindjwynh
kabén'a pi'6k no'd6k ne. Kamad Metindjwynh ta
mema kum,

“Inho kikreti ja'd dja me abenma kum,

‘Apynh me 6 pyka kunikot me kute Metindjwynhma
kabén kadjy ne 0 kikreti w@’, ane.

Dja me d inh0 kikreti'd abenma ane.”

Nam & Metindjwynh pi'dkkam ane. Nhym be, me ga

ne ga me aje kam me akinhio aben pydji dja. Nam

d Jeju mema ane. 18 Nhym Mojdjé kukradja mar

djwynhmé me kadjy Metindjwynh mar djwynh nho

bénjadjwyrmé arym Jeju kab&n ma. Ne kam 'd aben

maro nhi{n abenma kum,

—TJe t6 myj dja gwaj baje Jeju binmd on? ane.
Me kum umakam & abenmd ane. Me katam kuni
Jejukam no tyn kum kabén kinh ne kumex. Nhym
kam me rinhja kum uma.

19Nhym kam Jeju ar'a para nhym ar arym Krirax
kuriim katon té.

Ar kute tu amim Metindjwynh kamnhixkumréxmda
'd ujareénh.
Djur 14.13; Xij 1.6; Dju k 5.14
20 Nhym ar'a akati nhym ar ajte pidjobé pigére
'dnh tén omd. Nhym arym arémé kuni ngra ne.
21 Nhym Pedru akubyn amijo tén Jeju kabén man
kum,
—Ujarénh djwynh ota, aje pidjobé pigére kan-
gronhja arym ngran dja, ane.
22 Nhym kam arkum,
—Gora ar tu amim Metindjwynh
kamnhixkumréx. 23 Ba ar amd aré gar ama.
Gorén me'd0 kranhwadma kum, “On amikaban ngo6

jabatanh mijakam mon tym”, ane. Ne ren Okre
kadjwynhbé amim,

“Kon, birdm dja ipéx, kon”, anhyr két ne tu kadjy
amim kamnhixkumréx ne ren amim, “Be, mramri
dja ikabén kot 8 imd o0 ane”, ane. Kute ren 8 amim
anhyjrkam ren krdnh mrémri & amijo ane. Mramri
ne ba ar ama arénhkumréx.

24 Kam aje myjja kunio Metindjwynhma
adja'wyrja dja gar tu kadjy amim kamnhixkumréx
nhym arym ar akabén kot & ar ama o ane. 25 Ga
kam ar aje Metindjwynhmd adja'wyro adjamkam
amimaro dja. Me'6kam angryk jabej amimaro dja.
Godja gar me'dkam angryk jabej on kam angryk
wanh kum anhiren kam angryk két. Dja gar kam
angryk két nhym kajkwakam ar Abamdjwy arym
ar gadjwy ar ajaxwe maro aknon ar akam ngryk
két. 26 Be, godja gar me'd, axwe'd mar ra'a jabej
ne kam angryk rd'a jabej nhym ar Abamdjwy ar
ajaxwe mar rd'an ar akam ngryk ra'a ne. Nam a
Jeju k6t ba djwynhma ane.

Me kute rax jabej Jeju kukjér.
Mat 21.23; Ruk 20.1
27 Nhym ar té:n kam Djeruxarékam box. Nhym
kam Jeju ajte Metindjwynh nho kikretikam bo6x ne
kam ar mrd. Nhym me riinh arym 'yr box. Me kadjy
Metindjwynh mar djwynh nho bénjadjwyrmé Mojdjé
kukradja mar djwynhmé mebéngétmé ne me 'yr
box. 28 'Yr box ne amiija'd kute kikreti kurtim me
anorja jabej kukij ne kum,
—Myj me'0 kabénkot ne ga ar a meo anhjro aba?
Myjme'd neamdme'd karo gakamamii 6'a bom ar
me rénho aba? ane.

29 Nhym Jeju mema kum,

—Badjwy dja ba myjja jabej me akukja. Me
akumréx dja ga me ima aré. Ba kam arym badjwy
ije myj me'd kabé&nkoOt ar me anoro ibaja me ama
aré. 30 Djudo kute ngdma me angjénhja djam me
kabén kot ne arik ar ngoma me angjénho ba? Nar
djam Metindjwynh kabé&nkot? Goja ima aré, ane.

31 Nhym kam me abenkam kangan abenmd
kum,

—Je myj dja gwaj kum né? Dja gwaj kum
“Metindjwynh kabé&nkot”, ane nhym kam gwaj
bama kabén '0 jarén gwaj bama, “Bir be, mykam ne
ga me amim Djudo kabénja mar két ne”? ane.

32 Nar dja gwaj kum, “Me kabén kot ne tu arik
ar ngdma me angjénho ba”, ane nhym kam me
krépti ren o ngryk ne kum gwaj bakuré gwaj ren
kam bama me uma ne. Me katam ja ne me arym
Djudo kabén man kum Kinh ne, ne o Metindjwynh
kukwakam kabén jarénh djwynh ne. Dja gwaj kum
ane nhym me arym o ngryk ne.

33Ndm me a abenma anen kam Jejuma kum,

—Kon ne. Ar ije mar két. Myj me'd kabé&nkot
Djudo kute ngdma me angjénhja ar ije kot mar kété,
ane.

Nhym kam mema kum,

—Bir be, dja ba badjwy me ama arénh két ne.
Myj me'0 kabénkot ije ar meo iba ja dja ba me ama
arénh két ne, ane.

12

Pidjoo djuw mex djwynh jaxwe'd ujarénh.
Mat 21.33; Ruk 20.9

1 Ne kam mema apynh kukradja djari'a mema
myijja jakren mema 'd ajarén mema kum,

—Be, me'd arym amim pidjé kwy kren kadjy
bu'd kéno kdkayro kum o ip6k ne. Ne kam pidjo
janénh djama kren ipéx. Ne pidjé pumilinh djwynh
ku'é dja'a par prékti nhipéx. Ne kam me kwyma
kum, “Gora me imd o djuw mex. Gora gé abatanh
ne 6 gaamim kwyo atom ne imd miim kwyo atom.”
Nam a me kwymad ane. Mebé idjaer'a ne Jeju pidjo
jakren me riinh'a pidjéo djuw mex djwynh jakren
Metindjwynh'ad 6 pidjokd djwynh jakren kam arek
memad 'd ujarénho djan mema kum,

—O pidjokd djwynh & me kwyma anen kam
atema pyka '0ma té. Ne kam kam wanh ar ba.
2 Nhym arym pidj6ja tuk ne kumex. Nhym kam
0 pidjokd djwynhja arym 'a mytyrwy jakren kam
'Yyr 0 apénh jano. Kute memd arénh nhym me
kute kum pidjo kwyo atom ne kute kot anor kadjy
ne 'yr ano. 3 Nhym kam 'yr tén b6x nhym kam
me kute pidjoo djuw mexja ate me'Gjao tym ne
kaprépré:k ne. Nhym ma akubyn 'yr Jkam tén
'yr box. 4 Nhym ajte 0 pidj6k6 djwjlnhja panh 'yr
me'djadjwy jano nhym 'yr té€n 'yr box nhym me
bin punun kum pl]am ]ad]an ano. 3 Nhym kam o
pld]OkO djwynh 'yr ajte 0 apénh '6 jano nhym 'yr
tén 'yr box. Tamwadjwy ne me tu kubi. Nhym kam
aben totokma me'yr 6 apénh kraptl jano nhym me
kwy titik ne kwy pa.

6 Nhym kra djwynh pydji, kum kra jabéja 'a ne
arym amim, “Godja ikra me'yr b6x nhym me arym
mar jabej”, ane. Ne arym me'yr ano nhym me'yr
box.

7Nhym kam me abenma kum,

—Be, kra ne wa. Gwaj on kubi. Tamwa dja bam
kum myjja kuni nga, 6 nékréx kuni kanga, ane.
Gwaj on tdmwa bin kam amim 0 nékréx, 6 myjja,
0 pidj6ja kunio aminhd, ane. 8 Ne kam o tfm ne
kubin arym pidjoko kurtim bom kumé.

9Be, myj gédja 0 pidjokd djwynhja me ja on? Bir,
dja me'yr tén me'yr bo6x ne me imex ne kam 0
pidjokodja atemd me ja'dmd kungd. Nam a Jeju me
rinhmd ane. Amija ne 0 pidjoko djwynh kra jakren
Metindjwynh kukwakam kabén jarénh djwynh'a ne
0 apénh jakre. 10 Nhym kam Jeju ajte mema me
kuka@mare kabén jarén mema kum,

—Amrébé: ne me bakukdmire mema
Metindjwynh kabén jarén mema kum,

“E kum kén ja ne me kute kikreo dm djwynhja kute
kikremd arma te omiin kam bdm kumé.

Kén ja ne arym kute kikrema o kajpar, kum o
kajpar tyxi.

11 Bénjadjwyr djwynh ta ne a kéno ane gu me omiin
kam bama mexkumréx”.

Ndm & me bakukdmdre mema anen arym 'a pi'dk

no'ok ne. Djdm me aje omlinh ne mar két? Nam

Jejud me riinhma ane. Nam amija kén jakre. Ne me

riinh'a kikreo dm djwynh jakre. Mramri ne me riinh

kute kikreo @m djwynh pyrak ne arym Jeju kanga.

Me riinh kute kanga'a ne Jeju me riinhma ja jare.

12Nhym me amim,

—Be, gwaj baja ne pidjoo djuw mex djwynhmé
kikreo am djwynh jakre, ane. Ne bit kute o tfmma
te ' amijakre. Me kripti pymaje ne me te 'a
amijakren arym ma té.

Xedjamd pi'ok kaprinhor'a ujarénh.
Mat 22.15; Ruk 20.20; R6 12.1
13 Ne kam Jeju'yr mebé pardjéu kwymé Erodji
nhd me ja kwy jano. Jeju bénjadjwyr'a kabén
punu jabej ne me me ja jano. Godja bénjadjwyr'a
kabén punu'd jaré nhym me arym bénjadjwyrma
aré. Kadjy ne me Jeju'yr box ne kum,

14_—Ujarénh djwynh, ba me arym ama. Ga ne ga
akabén katatkumréx. Ama me riinh pyma két. Me
rinhmé& me kajgomé ne ga memad akabéno aben
pyrak ne me imad@ Metindjwynh kukradja'a adju-
jarénh mexkumreéx. Me bénjadjwyr riinh kuni nho
bénjadjwyr raxbé Xedja. Mebé idjaer kute o me
bajtemja. Djam Metindjwynh kukradja kot ne gu
me baje bénjadjwyr Xedjama pi'dk kapri nhérma?
Nar kon. Goja on ar imd aré. 15 Dja gu me kum
kungd nar dja gu me kubé né? Nam me & Jejuma
ane.

Nhym arym me 'éxnhikdt tu me kuman mema
kum,

—Nok ba ren me ama, “Metindjwynh kabén
kupa'd ne me kum 0ro ba”, ane ga me ren mema
kum, “Be, Jeju axwekumréx. Ga, kute bénjadjwyr
raxbé Xedjabé pi'dk kapri né pramja pumi”, ane.
Amré ima ngdnhponho pi'dk kaprio t€ ba me ama
om, ane. 16 Nhym me kum o t&n kungd nhym
arym mema kum,

—MYyj me'd ne 'a kardja? Ne myj me'd ne 'a idji
jétja? ane.

Nhym me kum,

—E kum be, Xedja nho, ane.

17Nhym Jeju mema kum,

—Bir be, 0 pi'dk kapri. Dja ga me kum anga
nhym be, Metindjwynh nhé myijjabit dja ga me
Metindjwynhma angd, ane. Nam mema ane nhym
me te kute kutd myjja'd jarénhma kam no tyn dja.
Ne kam arym kum kax ne ma mo.

Me tyk akubyn tin myr jabej me Jejumda kabeén.
Mat 22.23; Ruk 20.27; Tex k4.16; Ap 20.4
18 Nhym kam mebé xadjudjéu kwy 'yr box. Mebé
xadjudjéu ne me arik mema kum,
—Be, me tyk akubyn tin pram kétkumréx, anhyr
ar o ba. Me ja ne me 'yr box ne kukij ne kum,
19 —Ujarénh djwynh, me bakukamare Mdjdjé ne
amrébé: me bama,

“Godja me'd pro'yr mon kra két rd'an tyk jabej myj
dja me né&?

Bir, dja kamymé ar aben djakam ikwdja'd 'yr mo.
Ne kam kum kra djin kukrij nhym abatanh
ne.

Me kute 'a abenma kum, ‘Be, kamy tyk kra ne w@’,
anhyr ne kute kamy tyk mar tyx ra'a kadjy.”

Nam a me bakukdmare M6jdjé me bama ane. Nam

mebé xadjudjéu a Jejuma ane. 20 Ne ajte kum,

—Be, kamybé 7 ne axikot apox. Nhym kutewaja
pro'yr md. Pro'yr mon kra két ne ty. 21 Nhym atarija
pénh 'yr mdn kam ajte ty. Nhym pénh atirija 'yr

mon kam kra két rd'dn ajte ty. 22Be, ndm ar d o

anhyro tém tdmta: nhym arym kutapureja aro ino

ren 'yr mon adjwynhdjwy ty, kra két ne ty. Nhym
arym ar proja arkot ty, kra két ra'an ty. 23 Ar kubé

7 ne ar aben totokma kamy pro'yr ba. Godja we

ar kuni akubyn tin ne abir jabej we abirkam nh{nh

kamyja dja 'yr m6? ane. Me ta kute we me tyk

akubyn tin két jarénh myr jabej ne me a Jejuma
ane. Me kute o apanh nhym binhikrénh kadjy
naram ne mebé xadjudjéu a8 kum ane.

24 Nhym Jeju arym mema kum,

—Me aje Metindjwynh kabén'd pi'dk no'6k mar
két ne me aje Metindjwynh ty:xkumréx mar két.
Na gdm me arik Metindjwynh kupa'a mema 'a
ajaré. 25 Be, me tyk ne akubyn tinkam djd ne
me ajte abenwyr ba? Kati, akubyn me tinkam ne
me abenwyr ba prdm kétkumréx. Kam dja me
kute kajkwakam kadjy mranh djwynh pyrak. 26 Be,
mramri me tyk akubyn tinkumréx. Amrébé: ne
Metindjwynh me bakukdméare M6jdjéma kabén jaré.
Me tyk akubyn tin'd kabén jaré nhym 'a pi'dk no'ok.
Djam me aje pi'Okkam omUnh két, akadk pok ne tu
mex ne dm'd ujarénhkam Metindjwynh kute kum,
“Ibé Abradomé Idjakmé Djako ar 0 Metindjwynh”,

anhyrja,
djdm me aje pi'dkkam amim arénh két?

Arym Abrado ar tyk 'dtimkam ne Metindjwynh
d me bakukdmaremd ane. 27 Bir be, ar tyk tlimja
Metindjwynhmd tin ne ar ba nij pumii. Djam
Metindjwynhbé me tyk nhd Metindjwynh? Kati.
Metindjwynh ne me tin nhd Metindjwynh. Me
tyk kuni ne me kum tin. Kam ne ba me am3,
“Metindjwynh ne kubé me tin nhé Metindjwynh”,
ane. Na gdm me kupa'd mema 'a ajaré. Nam Jeju
d mebé xadjudjéuma ane.

Me kute kukradja jabej Jeju kukjér.
Mat 22.34; Ruk 10.25
28 Jejumé mebé xadjudjéumé aktd kabéno aben
japanho dja nhym Mo6jdjé kukradja mar djwynh'd

arym me'yr box. Ne Jeju katat kute mema

Metindjwynh kabén jarénhkot arym kuman kam

kukij ne kum,

—Metindjwynh kute katat me kute amijo ba'a
mema kardkam kabén jarénhja kute aben nhitepa
mema kabén jarénhja dja ga amim maro té. Nhinh
kabénja'd0 ne mexo kute kuni jakrenh? ane.
29 Nhym kum,

—Be, Metindjwynh kabén'd kumréx mexo kute
kuni jakrenhja ba ama aré ga ama. Metindjwynh
mema kum,

“E, mebé idjaer, gora ikab&én ma. Bénjadjwyr
djwynh, kubé ne Metindjwynh. B@njadjwyr
djwynh pydji.

30 Me anho Bénjadjwyr djwynh, me Atindjwynh dja
ga me ama Kinh, ama abéo katat me kuni,
myjja kuni jakre.

Djam ajajkwaobit ama Metindjwynh jabéma? Kati.
Ajamak, akadjwynhbé, akukradja kunio dja
game ama abé..”

Ndm & Metindjwynh memda ane. Be, tdm ne ja.

Metindjwynh kabén'd kumréx mexo kute kabén

kuni jakrenh ne ja. 31 Ne kam atdri Metindjwynh

ajte mema kum,

“Me amd amibu'd me ja jabé. Kute mramri ne ga
me ama amijabéja pyrak dja ga me a ama
amibu'd me ja jabéo ane.”

Ndm 8 Metindjwynh memd ane. Atemda kabén'd

mexo kute ja jakrenh két. Nam & Jeju kum ane.

32Nhym Moéjdjé kukradja mar djwynh kum,

—Ujarénh djwynh, kot ne ga aré. Mramri
Metindjwynh pydjibit. Atema'd kétkumréx. 33 Dja

me kum Kinh, kum abéo katat me kuni, myjja kuni
jakre. Djdm ajkwaobit kum Metindjwynh jabéma?
Kati. Amak, kadjwynhbé, kukradja kunio dja me
kum abé:. Ne kum amibu'd me ja jabé. Kute
mramri ne me kum amijabéja pyrak dja me a8 kum
amibu'd me ja jabéo ane. Akabén ja ne mexo
Moéjdjé kabén kuni jakre. Dja me Metindjwynh
kabénja man kot ar amijo ban arym mexkumréx
nhym me kute Metindjwynhmd mry borja mexo me
tép kétkumréx. Me kute kum apynh myjja nhor
kunija mexo me tép kétkumréx. Nam a Mojdjé
kukradja mar djwynhja Jejuma ane.

34 Nhym kam dkre kadjwynhbé amim,

—Be, tamwa ne ikabén kot kabén mexkumreéx,
ane. Ne kum,

—Be, Metindjwynh kute amim apytarne ar ajo ba
'yr,ane. Nhym me ajte ijjukri Jeju kukjér két. Kabén
mex pymaje ne ajte kukjér két.

Kritubé myj me'o tamdjwy jabej kute me kukjér.
Mat 22.41; Ruk 20.41

35 Nhym kam Jeju ajte Metindjwynh nho
kikretikam t&n DbOx ne memd Metindjwynh
kukradja'a ujarénho djan kam mema kum,

—Be, M0jdjé kukradja mar djwynh ne me mema
kum, “Kritubé ne Dawi tamdjwy”, anhyr ar o ba.
Be, djdm Kritubé Dawi tamdjwybit? Kati, kubé ne
Dawi nhd Bénjadjwyrdjwy, ane. 36 Ne kam mema
me kukdmare Dawi kabén jarén mema kum,

—Be ga, me bakukdmare Dawi ta kute mema
'a ujarénhja pumil. Metindjwynh Kard kukwakam
kute memad Kritu'd ujarénhja pumi. Nam mema
kum,

“Inh® Bénjadjwyrmd ne Bénjadjwyr djwynh kabén
ne kum,

‘Amré idjubdk'dnh nhy, Abénjadjwyr raxkam id-
jubok'dnh nhy.

Ikam ama ba amré awyr akuré djwynho md ga me
kwyo apardjan me kwy nhimex.’

Nam a Metindjwynh inh6 Bénjadjwyrma ane”, ane.

Bir be ga, Dawi kute kum “Abénjadjwyr rax”,

anhyrja pumi. 37 Mykam ne me 'a Dawi tamdjwy

kajgojaré? Dja ndm o tamdjwy kajgo? Kati, Dawi ta

ne kute o 0 Bénjadjwyr rax. Ndm Jeju & mema ane

nhym me kréptitija kum kabé&n ki:nhkumréx ne.

38 Nhym arek mema ujarénho dja:n mema kum,

—Gora me aminéje me omii. Aminéje Mojdjé
kukradja mar djwynhwd pumt. Be, me ja ne
me kute amibén kadjy kute kubé&ka jabjétibit
jangjénh pramkumréx. Ne ajte me krapti nhipokri
kute mema amibé&n nhym me kute mema riinh
jarénh ne kute mema kum, “Bénjadjwyr, djam ga,
djam ga”? anhyrja. Ja ne me kum Kinhkumréx.
39 Ne mebé idjaer bikpronh djakam nar me krapti
akuro krikam ne mema wan kri prdmkumréx. Me
kute amibén kadjy ne me me riinh kri djakam
kri prdmkumréx. Kwarik winh gar me kudjwa
két. 40 Nam me me 'uwti krdo apan mebé myjja
kunio akine kam ajkwaobit Metindjwynhma kabén
rinh ne, ne kum kabén 'ijjabjéo ku'é. Nam me
'éx ne amijo mex ne kum kabén. Be kati, me
axwekumréx. Kam gédja Metindjwynh me kuram
mema panh rax jarén prine me kuram meo ajkeé.
Ndm & Jeju mema ane.

Me'6 'uwti kute 0 pi'6k kapringrire nhor.
Ruk21.1

41 Nhym kam me kwy itepato mon box. Me
kute amikutd Metindjwynhma pi'dk kapri kwy nhor
kadjy ne me md. Nhym Jeju arym tén pi'6k kapri
nhor dja konh nhin me omiinho nhy. Me 6 nékréx
rinh krapti ne me aben totokma kam pi'dk kapri
riinh ne kuré. 42 Nhym kam me'd nija 'uwti
kubé mjén tyk nhym 0 myjja kétja ngdnhponhreo
pi'0k kaprio amanhkrut ne kubyn o tén kam kumaé.
Ngonhponhreja ne abena rénhkam kubé pi'dk kapri
'0 pydji, ngri:re.

43 Nhym kam Jeju amiwyr kot ba djwynh ar
ku'uw nhym ar 'yr b6x. Nhym arkum,

—Ba ar amad aré, me'd 'uwti ja ne 0 myijja két ne
tu me kuram 0 pi'6k kapriraxo tén Metindjwynhma
kungd. Me kuni kuram pi'dk kapri raxo tén kum
kungd. 44 Me ja ne me 0 pi'dk kapri kumex ne
kam 'd katam ne kumex. Ne kam 'd katamja
Metindjwynhma kungd. Nhym be, me'd nija ne 6
pi'Ok kapri kété, pi'dk kapri ngrire ne tu kum kuni
ngd. O kute amikadjy myjja byr ne krén ne tin
kadjy Metindjwynhmd kuni ngd. Kum '0 nor kété.
Kam ne ba me ama,

—Nam me kuram pi'ok kaprirax ne kum kunga.
Mramrine baaramad aré. Nam d Jeju kot ba djwynh
arkum ane.

13

Akubyn box kukdm myjja apox'a ujarénh.
Mat 24.1; Ruk 21.5
1 Ne kam Metindjwynh nho kikreti kurtim kato.
Nhym két ba djwynh'd kum,

—E, Ujarénh djwynh ga, kéntio me kute kikreti
kwy nhipéxja pumii. Kénmé kikre 4 ti:re ane, ane.

2Nhym Jeju arym arkum,

—Be, ar kikretija pumii. Dja 1 me kuré
djwynh prine Kkikreti ngran kén aben nhiby
ikwd kuni nhik6 ré. Nhym kam kén'd aben
nhiby nor kétkumréx, ane. 3 Nhym kam ar té:n
kam kranhbé Oriwére'd wabi. Nhym Jeju arym
amybym Metindjwynh nho kikreti konh nhy. Nhym
Pedrumé Xijagumé Djudomé& Angre ar me kaxa
kukij ne kum,

4_F, ar imd kikreti ngranh'a ajaré. Nhjnh amex
'Okam dja me bakuré djwynh me bawyr box ne
kikreti ngran am dja kap6? Myj gédja kukdm ap6x?
Djabar omiin kam kot 8 akatima ikaton 6 akati ma.

> Nhym kam Jeju arkum apynh myjja kukdm
apoxmd arkum '3 ajarén arkum,

—Gora ar amijd ano tyx gé me'd ar ama 'éx ne ar
anoo biknor ne Metindjwynhbé ar ajo akéx két. 6Be,
me krapti dja 1 aben totokma me'yr box ne arym
amijo 'éx. Amijo 'éx ne arym amija imé& Amija
imén arym memd kum, “Me anhd Bénjadjwyrbé
kumkati kadjy ne Metindjwynh ijano ba tén box. Ba
ibé Kritu”, ane. Ne kam arym me kraptinoo aknon
Metindjwynhbé meo akéx.

7 Be, kam dja gar me kute abenwyr prét man
amybym me kute abenwyr prot jarénh ma. Kwarik
wanh kam ar atin prdm két. Ba ne ba kukdm ar
ama 'a ajaré gar arym ama. Ja kumréx gédja me
a o anhjro té. Kraxje kute inoma ménh két, kute
'yr o tém rd'd. 8 Na, apynh me ba djari gédja me
abenwyr prot ne aben nhimexo ba. Nhym ap{nh

bénjadjwyrrinh nhd me dja me abeno kuré djwynh
ne aben nhimexo ba. Ap¥nh pyka djari gédja kam
pyka terte:t ne. Nhym pramdjwy me kwy nhimex.
Be, me tokry krax ne ja. Ga, me nire kra aja
pum. Adjym. Dja kra a:n kam arym a ra:x ne. Me
adjwynhdjwy dja me tokry md:n kam arym tokry
ra:x ne. Be, me tokry krax ne ja.

9 Be, ar ga dja gar ajaxwe két kadjy amijano
dja. Dja me apynh me riinhmd ar akangan me
bikpronh djakam ar atitik ne. Ar aje ija adjujarénh
ar abakam dja me apynh me bénjadjwyr riinhmé
me bénjadjwyr kry'yr ar ajo mo. Ar ajo mo gar me
kabem aku'é. Mema ija adjujarénh nhym me kute
mar kadjy me kabem aku'é. 10 Nhym be, me kute
amim imar dja me apynh me ba dja kunikot ija
ujarénh ny jarénh kumréx.

11Dja me ar ajo ror6k ne kute mema ar akukjér
kadjy me riinhmd ar akanga. Kwarik wanh gar

kam amikukdm akabén '6'd kard két ne kwarik
wanh amikuk@m anhdkre kadjwynhbé amim, “Je to

myj gédja ba aminéje mema ikabén ja on”? anhyr
két. Be, me kute memad ar akukjér majma dja
Metindjwynh Kard ta ar ama ar akabén mex jaré
gar aman arym memad aré. Kute ar ama ar akabén
jarénh ja dja gar mema aré. Djdm ar ga dja gar
mema akabén jaré got? Kati. Kard ta dja mema
kabén jaré.

12 Nhym myjja kuni pyka kot amingranh kadjy
dja me kute abeno dbikwa djwynh abenma akré.
Me rlinh kute me par kadjy dja me mema kamy
kanga. Dja bdm mema kra kanga. Dja kra kum na
nar bam kurén me riinhma ar kanga. Me rtinh kute
ar par kadjy ar kanga. 131kot ar abikaménhkam dja

me kuni kum ar akuré. Ne te kum ar akuré gar
ija adjukanga két ne ama ikinh tyx ra'a ba arym ar
apyta. Dja me kuni kute aminhinoma amiménh
nho akati b6x gar ama ikinh tyx rd'a ba arym ar
apyta. Nam a Jeju arkum ane.

14 Ne kam ajte arkum,

—Be, ar aje ajbir im3, “Ar ima kikreti ngranh'a
ajaré”, anhyrja ba ar ama aré gar ama. Dja myjja
amingranh 'yr nhym kam arym myjja punutija
dja. Metindjwynh nho kikretikam dja. Djdm myjja
punuti Metindjwynh nho kikretikam amkam mex
got? Djakam dja gar arym omil. Myjja punuti djo'a
dja me myjja kunio ajkén kungra. Me bakukamare
Danijeu ne amrébé: ' ajaré. Metindjwynh kuk-
wakam mema 'a ajaré. Danijeu ne arym mema
myjja punutija'd ajarén 'a pi'dk no'dk. Dja gar pi'dk
no'6kwa pumiin kam myjja punuti pumiin kam kot
ama. Kam gédja Djeruxaré bu'd pyka ja nhidjibé
Djudéjakam me ja amijd maje kranh'yr prot ne.

15 Gédja me'0 kikre nhimdk po'd @m jabej kwarik
wanh akubyn tirkw@ma nékréx'yr arne byr ne o tém
két,

16 Gé purkam ar ba jabej tu umaje prot. Kwarik
wanh kute kubéka jamynhma 'yr akéx két. Dja tu
me dm kama amu prot.

17Wati:re, akati wdkam me tujardmé me kra kara
dja me tokry:. Me myjja punuti pymaje prot ne
kam arym tokry:. 18 Dja gar Metindjwynhmd amijo
a'uw gé na raxkam umaje ar aprot kétma.

19Be, dja me kam tokry kume:xi. Akubyn amijo
tén myjja kunimo krax dja'yr amijo béx ne ama.
Me akukdmare aben kukdm tokrykot dja gar me
maro té. Dja gar me tokry tiim maro té:n amiwyr

me tokry maro box. Ga, me tokry kume:xja pum.
Be, amré myjja punuti nho akati boxkam dja me
tokryo katat me tokry tlim wa kuni jakre. Ne
amré me'd akati morkam me tokry nydjwy dja me
tokryo myjja punuti'a me tokryja tép kétkumréx.
20 Metindjwynh ren tokry'd akati kwy ngri két
nhym me'd ren tin kétkumréx. Be, Metindjwynh
kute amim 6 me ja'd kard ne kute amijo me utarja
kadjy dja arym 'a akati wa kwy ngri.

21 Godja me'd 'éx ne ar ama, “Ota, jakam arym
Kritu box ne nhy. Arym ne Metindjwynh ' me
0 Bénjadjwyrbé kumkati mé& nhym jakam arym
memad nh¥{”, anhyr jabej. Nar me'd ajte 'éx ne ar
amd, “Ota, jakam arym Kritu box ne nhy. Arym
ne Metindjwynh 'd me 6 Bénjadjwyrbé kumkati mé
nhym jakam arym mema nh¥{”, anhyr jabej. Djadm
ar aje me ja marma? Kati, kwérik wnh amim me
ja mar két.

22 Be, apynh me ta kute amijo Kritu pyrak dja
me amijo amirit ne. Nhym amii me jadjwy amijo
amirit ne 'éxne mema kum, “Ba ne ba Metindjwynh
kukwakam me amd idjujarénh iba”, anhyjro ba.
Dja me me aérbé myjja pumiinh két kwy nhipéx,
kute me noo biknor nhym me kute me'a abenma
kum, “Mramri ne djam Metindjwynh kukwakam
me kabénkumréx”, anhyr kadjy. Godja me o me
noo bhiknor ne Metindjwynhbé meo akéx jabe;.
Metindjwynh kute amrébé amijo me utarja kubé
meo akéx ne kute meo ba jabej. Me 'éxnhi no tyxo
kute me akrenh jabej, godja kubé me kwyo akéx
ne meo ba jabej. 23 Be, ar ga dja gar amija ano tyx
ne. Bane bamyjjaapox kétri kukdm ar ama aré gar

arym ama. Nam & Jeju arkum ane.

24Ne kam ajte arkum,

—Nhym me tokryo ku'éwd'a akati apéxkam dja
myijja rinh apox.

“Nhym myt amijo akamat ké tyk nhym mytyrwy
ird két.

25 Nhym kanhéti kajkwa kurlim rér6k nhym
kajkwakam apynh myijja ty:x amingrék ne.”

26 Ba kam ije amijo inhi dja ba arym prine ity:x
ne prine imextire ne ipyma:. Ne kam kakrakot box
nhym me kuni: arym ib6xkot ipumii. 27 Ba kam
ikadjy mranh djwynh jano nhym me arym inhd
me ja o atom. Ije amijo me utarja kunio atom.
Dja me kwy kajkwa krax'dm mon meo atomo md.
Nhym me kwy kajkwa 'énh6t'dm mon meo atomo
mod. Nhym me kwy aktd kajkwa nhiré'dm mon meo
atomo md. Dja me ap{nh pyka kunikot inhd me ja
kuni:o atom. Ba ne ba kukdm ar ama 'a ajaré. Gora
abej ajkam ama.

28 Be, akubyn ibox dja nho akatija'a ne ba ije
pidjobé pigére jakremad. Gora ije 'd myjja jakreja
ma. Ba ar ama aré gar ama. Dja pidjo paka noka
tukam '0 nhingra kadjy arym ingra ap0x gar kam
arym amexma kamnhix nhym kam arym amex.
29 Bir be, gédja ba ije ar ama myjja jarénhja 8 apox
mor ane gar kam arym ijabej rit ne ijabej ajkam
ama. Akubyn ibox dja arym 'yr. 'Yr dja myjja apoxja.
Amex kutd gédja pi'é ingrd. Nhym be, ibox kutd
gédja myjja pymatija apox mo.

30 Na, mramri ne ba ar ama kot aré. Me akam-
ingrédnyre ja gédja gar atyk par kétri myjja ja kuni
apox. Mramri ne ba ar ama aré. 31 Ikabén kajgo

kétkumréx. Gédja pykamé kajkwa 1 apéx. Nhym be,
ba ikabén gédja '6 biknor kétkumréx. Mramri gédja
baije myjjajarénhjakuniapox nhym me omt, ane.

Me kute box dja nhé myt mar két.
Mat 24.36; Ruk 12.37; Tex k 5.2

32Ne kam ajte arkum,

—Be, ba akubyn ibox dja nho akati nar myt djam
me'0 kute mar? Kati, me'd kute mar kétkumréx.
Kajkwakam kadjy mranh djwynhdjwy kute mar két.
Ibambit ne kute mar. 33 Dja gar ajaxwebé amijdno
djan arek ijabej ajkam ama ne Metindjwynhma
amijo awy. Mykam? Bir, ar aje akubyn ibox dja'a
myt mar kétkam. 34 Ar aje akubyn ib6x djakam
myt mar két kute 0 kikre djwynh nho apénh pyrak.
Ba ar ama aré gar ama. Be, 0 kikre djwynh ne
arym kurtim anhjr bé témma. Ne kam 0 apénhma
kikre'd kardon arkum apynh apénh dja'a kard. Ne
kre néje ku'é djwynhma kum, “Gora arek ijabej
ajkam ama”, ane. Ne kam arym ma3 té.

35Kam dja gar gadjwy arekijabejajkam ama. Ba
ne ba ije 0 kikre djwynh pyrak. Ar aje ib0x'd myt
mar két. Godja ba parakam ib6x jabej nar akamat
ko ipOkri ibox jabej nar 0krén'anh karkam ibdx jabej
nar kryram ibdxjabej. 36 Ar arek ijabej ajkam ama.
Dja gar ate akrd ba ar ajaérbé box gar ajma né.
37 Ar amd ne ba arym ibox dja'd kar6. Jakam ne
ba me kunimd 'd kar6. Me arek ijabej ajkam ama.
Nam & Jeju me kukdm myjja apox'a arkum ane.

14

Me’'6 nire kute Jeju nhimdkkam kango runh.
Mat 26.6; Djur 12.1

1Be, Metindjwynh me ir6bé mranh nho akati néje
arym akati pydji. Kam ne mebé idjaer kuni amex
kunikét aben pydji. Amrébé: Metindjwynh me
kuk&mare nhirobé mranh nhym me kute aben ka-
jma'a mar kadjy ne me aben pydji. Kamadjwy ne
me kute djwyponhrebit kur. Metindjwynh me irobé
mranh nho akati néje akati pydji nhym me kadjy
Metindjwynh mar djwynh nho bénjadjwyrmé Mojdjé
kukradja mar djwynhmé arym abenma kum,

—Myj godja gwaj baje me kraptl kaxa Jejuo
bat§ym ne binma on? ane. 2 Ne ajte abenma kum,

—Kwarik wanh gwaj me kute aben pydji dja nho
akatikam o batym két. Gwaj ren o ane nhym me
krapti ren o ngryk ne ren kangao kumex, ane.
Metindjwynh me irobé mranh nhé akatikam me
krapti boxja ne me kuman a Jeju'd abenma ane.

3 Be, kri ngrirebé Betanhakam ne Jeju nhy.
Kama ne me'd 1 kajékam té arym mex. Idjibé ne
Xim&o. Urkwdkam ne Jeju & kwy kréno nhy. O kwy
kréno nhy: nhym me'd ni arym 'yr tén 'yr box. Nam
'yr kén jakareo ngonh byno té. Ngbnhkam ne me
kudjy dja kangdo ipu. Idjibé ne nadu. Nam me
prine ipéx mex nhym panh raxkumréx. Nam o tén
0 box ne 'd kutan arym Jeju nhimdékkam kapi.

4Nhym bu'a me ku'é kwy kot noka nhan abenma
kum,

—]Je td mykam ne arym me kudjy djao ajké?
> Gwaj ren pi'dk kapri kadjy ren mema kungd ne
ren panh pi'dk kapri rax ne ren kuby. Ren 'a
akrekam panho denarju kubé 300 jakre. Gwaj ren
pi'dk kapri rax byn ren me 6 myjja kétmd kungra.
Mykam ne arym o ajké? ane.

6 Ndm ar anen nijama akij. Nhym Jeju arym tu ar
kab&n man arkum,

—Kwarik wanh rad'd. Mykam ne gar kum kapri
jadja? Djam kute ijd kapinkam punu got? Kati,
mexkumréx. 7 Be, akati kunikdt ne ar abu'a me
0 myjja két ar ba rd'a. Ar aje memda myjja nhor
pram tu memad anga. Nhym djam arek gwaj baro'a
ar baba rd'dmd? Ba ar ama aré gar ama. 8 Dja
ba ty nhym me arym ijjadja. Me kute ijadjarma
ne nija kuma. Kuman arym kum ikaprin ija me
kudjy dja kapi. Nam te kute myjja mexo kute imex
pyrak ne kute ima drman arym tu ija me kudjy dja
kapi. 9Ba ar ama aré gar ama. Dja me kaj bé
pyka kunikét md mema3 ijd ujarénh ny jarén ma
nijadjwy 'a ajaré. Kute ija me kudjy dja kapin'a
ajaré. Gédja me kam aben djo'a nija mar rd'a ne.
Mréamri ne ba ar ama arénhkumréx. Nam & Jeju
arkum ane.

10 Nhym kam Djuda Ikadji, Jejukot ba djwynhbé
12 '0 ne me kadjy Metindjwynh mar djwynh nho
bénjadjwyr ar'yr t€. Kute arkum Jeju kanga kadjy
ne té. 11 Ar'yr tén ar'yr box ne arkum,

—Arym ba ije ar ama Jeju kangama. Nam a
arkum ane nhym ar kuman arym Kinhkumréx ne.
Ne arym kum kabén jarénh mamdjin kum,

—Dja ga a Jejuo ane bar kam arym ama panh
pi'dk kapringd, ane. Nhym kam amim,

—Myj dja ba ije arkum Jeju kanga kadjy on?
Nadm & Djuda amim anhyro ba.

Ar kutero'a o6 kwy kréno ino rer.
Mat 26.17; Ruk 22.7

12 Nhym kam mebé idjaer kukradjakot me kute
djwyponhbit kur nho akati arym kutewa. Kam ne
me apynh Grkwakam Metindjwynhmad mryKki'atomti
pan kuku. Amrébé: Metindjwynh me irdbé mranhja
ne me kute kot mar kadjy a o ane. Nhym kot ba
djwynh ar Jejuma kum,

—Metindjwynh me ir6bé mranh nho akatikam
gwaj banhd kwy krén kadjy jdm dja bar tén ar
akutép gwaj banhé kwy krén dja jadjwyr mex?
ane. 13 Nhym arym kot ba djwynh amanhkrutma 'a
karon arkum,

—Dja gar kriraxkam t€. Nhym arym me'd ngyo
ngdnhkam ngbé myn o té gar omil. 14 Nhym arym
kikrema wadja gar kot tén wadja. Wadjan 0 kikre
djwynhma kum, “Ujarénh djwynh ne ama kabén
ne ama, ‘Bamé ikot ba djwynhmé ne bar inhd
kwy krénmd. Nar kadjy inh6é kumoka'é? Aje
me box nymd kumoka'é jarénhja, ndr? Dja bar
Metindjwynh me irobé mranh nho akati mar kadjy
mryki'dtomti kré” N&dm & Bénjadjwyr amd ane”,
ane. Be, dja gar a 0 kikre djwynhma ane. 15 Nhym
kam kojrim kumoka'é jabatanh'yr ar ajo tén ar
ama akre. Kam ne gwaj bakutép myjja kuni nor
pro. Dja gar kam ikutép gwaj banhd kwy krén dja
jadjwyr mex. Nam a Jeju arkum 'a kardo ane.

16 Nhym kam kot ba djwynh 'yr té. Ne Jeju kute
arkum kabén kot arym myijja kunima katon arym
kam mryki'atomti gan 6 kwy krén dja jadjwyr mex.

17Nhym arym ar'd para nhym Jejumé Ar kubé 12
ro'd kikre'yr t&n 'yr box. 18 Ne kam arym nhy. Akuro
nhy nhym kam Jeju arkum,

—Ar ajo ikot adjakuro anhyrja dja ga ikuré
djwynhma ikanga. Mramri ne ba ar ama
arénhkumréx, ane.

19 Nhym kam ar arym kapriren apynh ar 1 djari
aben totokma kum,

—Djam ba? Djam ba? ane.

20 Nhym arym arkum,

—Be, ar abé 12ja '0, aje ikot ngoOnhkratikam
mry kangdoma djwy jadjaro anhyrja'd dja ga mema
ikanga. 21 Be, ba ije amijo inhi ne amrébé me
bakukamare ijd Metindjwynh kabé&n no'dk nhym
pi'dkkam me kute ijo anh{yrma arénh kot ne me
arym jakam ar a ijo anhyro ba. Nhym be, kute
ikuré djwynhma ikanga djwynhja dja 1 kute mema
ikanga panh tokry rax ne. Y, watire. Tdmja ne
ren rwyk két ne. Nam & Jeju arkum ane. 22 Nhym
ar akuro nhy: nhym Jeju arym djwy'é6 byn kam o
Metindjwynhma mextire jaré. Kum mextire jarén
arym kokij ne apynh arkum kunga. Ne kam am-
inhi'a djwy jakren arkum,

—Inhineja. Ar abyn kré, ane.

23 Ne kam ngodnhkrakam pidjo kangdjadjwy byn
kam o Metindjwynhmd mextire jarén arkum
kungd. Nhym ar kuni o ikd. 24 Nhym kam
amikamro'a pidj6é kango jakren arkum,

—Ilkamro ne ja. Me krapti kadjy dja ikamrd
prot. Metindjwynh ne arym ikamro6 prot'a mema
kabén ny jar&nh mamdji, ane.” 25 Ba ar am aré

* 14:24 Mrémri ne Jeju kamrd prot nhym Metindjwynh arym 'a
memd kum, “Arym ne ikra tyn kamr6 prot. Jakam dja me tu
amim ikra markumréx ba kam arym me axwe maro aknon mekam
ingryk két ne.” Nam 8 Metindjwynh mema ane.

gar ama. Ije pidjo kangdo ikbmo krd'yr ne ja.
Metindjwynh kute amim 6 me ja kuni pytar ne kute
meo bakambit dja ba pidjo kangd nyo ikd. Mramri
ne ba ar ama arénhkumréx. Nam a Jeju arkum ane.

26 Nhym kam ar ngre. Ngren arym o ino re.
Ngrero ino ren arym amu krdnhbé Oriwére'yr mo.

Pedru 'éx kukam kute kum arénh.
Mat 26.31; Ruk 22.31; Djur 13.37

27'Yr m&: nhym Jeju arkum,

—Be, akamatja tdmkam dja me ijo ajké gar me
umaje aprot ne ajma. Amrébé: ne me bakukdmare
ar aprot ne ar abimanh'a ajaré. Metindjwynh kuk-
wakam ne me ar ajd ajarén mema kum,

“Be, dja ba mryki'atomtio ba djwynh titik nhym

mry umaje prot ne ajma.”

Na@m me & ar aja ujarénho anen arym 'a pi'dk no'dk
ne. Be, akamatja tdmkam dja gar me umaje aprot
ne ajma. Me bakukdmare kute ar aja ujarénh kot
dja gar aprot ne ajma. 28 Nhym kam me arym
ibi. Ba ityk ne akubyn itinkam dja ba ar akukam
pykabé Garréjama té, ane.

29 Nhym Pedru kum,

—Godja ar kuni prot ne bimanh jabej ba dja ba
arkot iprot ne imat két ne, ane.

30 Nhym Jeju kum,

—Kati, mramri dja ga arkot aprot. Ba ama aré
ga ama. Akamatja tdmkam Okrén'dnh kar kétri dja
ga amijad maje ajéx pydji, nhym arym ka. Ga kam
ajte amija ma]e a]exo amanhkrut ne ija mema kum,
“Kati, ije me'dwa pumiinh kétkumréx”, ane. Nhym
ajte ka. Dja ga a ija mema ane. Mramri ne ba ama

arénhkumréx. Nam & Jeju kum ane. 31 Nhym Pedru
kaj bé ajte kum,

—Gé me gu baro'ad gu babin jabej ba ije amija
maje ijéx pram kétkumréx, ane. Nhym kam ar kuni
d kum ane.

PidjokOkam Bamma amijo a'wyr.
Mat 26.36; Ruk 22.40

32 Ne kam mo:n kam Jeju kot pidjokdbé Djex-
ema'yr box. Nhym kam kot ba djwynhma kum,

—Jakam dja gar ikutép nhy. Ba 'yr
Metindjwynhmd amijo a'wy, ane. 33 Ne kam
Pedrumé Xijagumé Djudo ar aprén aro mo. Ne
kam madja kreti:n arym kapri rax ne. 34 Ne kam
arkum,

—Ikaprire. Arym ikapri kute ibin 'yr. Janh mén
ar idjéje nhy gwaj baro'a aminéje barito nhy, ane.

35 Ne kam ami té. Témo ram ne ja ne tu myrbé
tym. Tym ne arym Metindjwynhma amijo auw.
Kute tokry, kapribé utar pram jabej kum amijo
a'uw. Tokry 'yr box két jabej kum amijo a'uw. 36 Ne
kum,

—Djlinwd, djdm abé myjja'd bipdjur? Kati. Aje
myjja kuni nhipéx mar. Itokry, ikaprijabé ipyta.
Nar kon, kwarik wanh rd'a ba tu itokry. Djam ba
ne ba amimarkét ar amijo iba? Kati, akab&nkot ne
ba ar amijo iba, ane.

37 Ne kam kajmd djan ar aménhkrut ne
ikjékétja'yr akéx ne tén ar'yr box. Nhym arek
ar 0to ikwa. Nhym Pedruma kum,

—TJe, Ximdo, dj nd gdm arek anh6to n6? Kraxje
ko 'iry két ne ga anhoto nd, ane. 38 Ne ar kunima
kum,

—Ar amingje rit ne Metindjwynhma amijo a'wy.
Gédjame te axwe'd ar ama apné gar mekot ajaxwe
két. Ja kadjy dja gar kum amijo a'wy. Be, ar
anhokre kadjwynhbé ne gar amd ikabénja Kinh.
Nhym be, ar aminéje aritbé ne gar arerekren
anhotdjwa ne, ane.

39 Ne kam ajte ami tén Metindjwynhma amijo
a'uw ne kute 6bé kum kabén jarénhja kot ajte kum
tdm jaré. 40 Ne kam ajte akubyn ar'yr akéx ne tén
ar'yr box. Nhym ar noka bd mex ne. Ajte arek oto
ikwd. Rerek mex ne arek 0to ikwd nhym ar tok
nhym ar te kute kum kab&nma umaro nhy.

41 Nhym kam ajte ami tén Metindjwynhmd amijo
a'uw. Kum amijo a'uw ne ajte ar'yr akéx ne ar'yr
tén ar'yr box. Ne arkum,

—TJe,djdm arek ar anh6to anhikwa ra'aa, akdkam
koto anhikwa? Aj, arym itokry dja iwyr box 'yr. Ota,
arym kute me axwema ikangama, ije amijo inhija
ne kute memad ikangama. 42 Kajma ar dja. Gwaj on
me'yr. Ota, arym kute mema ikanga djwynh box,
ane.

Me kute Jejuo tym.
Mat 26.47; Ruk 22.47; Djur 18.3
43 Ne kute arkum anhjro dm rd'a nhym Djuda
arym 'yr box. Jeju kot ba djwynhbé 12 '6 ne kubé
Djuda. Nam 'yr b6x nhym me Kkraptl me:x ne kot
mon 'yr box. Nam me kaxdjwa kajgomeé ko jamyn
kadjy o mon o box. Me riinh ne me me ano. Me
kadjy Metindjwynh mar djwynh nhé bénjadjwyrmé
mebéngétmé ne me me ano nhym me 'yr box.
44 Me 'yr mor kétri ne kute mema kanga djwynhbé
Djudaja mema kum,

—Be, ije me'd0 nhine kadrkdt dja ga me omiin
arym o tym ne pa 'amy. Ndm Djuda arym & mema
ane. 45 Ne kam 'yr tén 'yr box ne kum, “Ujarénh
djwynh”, anen arym ine kao.

46 Nhym kam me arym 'yr mon 'yr box ne o tym
ne arym pa 'amy. 47 Nhym me kadjy Metindjwynh
mar djwynh nho bénjadjwyr raxjanho apénh mekot
té. Nhym bu'a me ku'éja'0 ne arym 0 kaxdjwa kajgo
kaban o me'6jama akabén amak ta, bénjadjwyr nho
apénhja jamak ta.

48 Nhym kam Jeju me kréptijama kum,

—TJe djam idjakinhi ne ga me aje ijo atym kadjy
iwyr anhd komé anho kaxdjwa kajgoméo mo? Myt
kunikét ne ba ar Metindjwynh nho kikretikam ikrfj,
ar mema idjujarénho ikri ga me kam kam ijo atym
két ne. 49 Mykam ne ga me ijo tym? Bir, amrébé:
ne Metindjwynh kukwakam kabén jarénh djwynh
me bakukdmaremd me aja ajaré. Me aje ijo atym'a
ajarén arym 'a pi'd0k no'dk ne. Nhym me arym aben
djo'a arénho mo:. Arénho mor tdmtd arym iwyr o
box. Tu:mram me bakamingranyrekam arym iwyr
0 bbx. Ba ar iba: ga me arym jakam 4 ijo ane. Me
kute me bakukd@mdaremd me aja ujarénh kot ne ga
me arym jakam & ijo atymo ane. Ndm a Jeju me
kraptimd ane.

50 Nhym kam kot ba djwynh kuni ma amija maje
prot ne. 51 Me'd abatanh ny ne kute kubé&ka pydjio
amikupuja Jeju kot té. Rinhuo ne kub&ka. Nhym
me kwy adjwynhdjwyo tfm ne kubé kubé&ka 'amynh
tyx. 52 Nhym arym amikaban amikot kub&kama
iren tu kajgo ma prot ne.



Mako6 14:53 XCcvV Makd 14:58

Me kute axwe jabej kukjeér.
Mat 26.57; Ruk 22.66; Djur 18.12

53 Nhym me arym Jejuo md. Me Kkadjy
Metindjwynh mar djwynh nhé bénjadjwyr rax'yr
ne me o md. Nhym arym me riinh kuni abeno
akuprdo. Me kadjy Metindjwynh mar djwynh
nhd bénjadjwyrmé mebéngétmé Mojdjé kukradja
mar djwynhmé ne me arym akuprd. Nhym me
Jejuo mdn o box ne arym me riinh kabem kudja.
>4 Nhym be, Pedru ne Jeju kot t&, nijar kum kre
rax ne t€. Nhym me kadjy Metindjwynh mar
djwynh nhd bénjadjwyr rax nho kikre nhipokri
kénh ngrire nhym Pedru arym Jejuk6t wadja. Ne
arym bénjadjwyr nho krdkamngbnhmé ro'a anhiinho
nhy.
55 Ndm me me'yr Jejuo box nhym kam me riinh
arym me 'éxnhi jabej. Me kadjy Metindjwynh mar
djwynh nhd bénjadjwyrmé mebéngétmé me riinh
kuni ne me me 'éxnhi jabej. Dja me amadanhkrut
Jeju'ad 'éx ne mema kum,

—Ba ne ba axwe kot omii. Nam & ane ba om{,
ane. Dja me ane nhym me arym me kab&n man
arym we axwe'0 panh kubi. Kadjy ne me me 'éxnhi
jabej. Ne te abejo dja. Me'd ar amanhkrut kute
axikot 'a kabénja ne me te abejo dja:. 56 Nhym me
'‘éxnhl krapti ne me kajma ku'én arik aben kupa'abit
axwe jarénho kumex.

57 Nhym kam me'd ar ja arym kajma djan 'éx ne
'd kabén jarén mema kum,

58 —_Tamwda ne mema kum, “Be, me kute ikrao
Metindjwynh nho kikreti nhipéxja dja ba kungra.
Nekam Metlndjwynh nho kikreti '6djwy nhipéx. Me
kute ikrao ipéx kétja'd dja ba ipéx. Nhym ije ipéxo

idjdm'a akati amanhkrut ne ikjékétbit apéx ba ipéx
pa.” Ndm & Jeju mema ane bar arym kuma, ane.
59 Ne kam ar jadjwy kute mema arénhkam axikot
Jeju'd kabén jarénh két ne arik aben kupa'abit aré.

60 Nhym kam me kadjy Metindjwynh mar djwynh
nho bénjadjwyr raxja arym kajmd djan me ipokri
djan Jeju kukijn kum,

—Ga, ar kabénja ma. Djam aje aminéje akabén'd
jarénh pram kétkumréx? On im& amik6t amijaré,
ane. 61 Nhym tu anhikré.

Nhym me kadjy Metindjwynh mar djwynh nhdo
bénjadjwyr rax ajte kukijn kum,

—Djdm abé me babé idjaer nhd Bénjadjwyrbé
kumkati, nén? Djdm mramri abé Kritu? Djdm abé
Metindjwynh Kra? ane.

62 Nhym Jeju kum,

—KOt ne ga imd aré. Ba ar amad aré gar ama.
Gédja ba 1 Metindjwynh pymati djubdk'dnh nhy. Ba
ije amijo inhi gédja ba ubdk'dnh nhy. Ibé&njadjwyr
raxkam ubOk'dnh nh§ gar ipumt. Ne kam ajte
kakrakot amré kajkwa kurtim itémkot ipumt, ane.

63Nhym kam me kadjy Metindjwynh mar djwynh
nho benjadjwyr rax kute mema ammgryko amirit
kadjy arym amibé ka kadjo. Amibé ka kadjon arym
mema kum,

—E, arym ne Metindjwynh japry. E kum kwérik
wanh gwaj jjukri me'd kute axwe kot omiinhja
jabej két. 64 Gwaj bakuni ne gwaj arym kute
Metindjwynh japryja ma. Ta ne amijo Metindjwynh
rax pytan arym o apry gwaj kuma. Kute gwaj
bamd, “Metindjwynh djubok'dnh inhyrkot dja gar

ipum@”, anhyrkot ne gwaj arym kuma. Arym ne
gar ama. Myj dja gwaj né? ane.

Nhym me kupénhtd 'a kum,

—Gé me on kubi. Gé me on kubi, ane.

65 Nhym kam me kwy nokre kuton ritbé nokre'ad
pron ajte nokrebé tak ne. Ne kute takmé ro'a kum,

—Nhym ne akurwa? Goja me'd pumiin ima aré,
ane. Nhym krdkamngbnh arym '@ akupron tako
kumex.

Pedru aminéje 'éx.
Mat 26.69; Ruk 22.55; Djur 18.15

66 Nhym wéanh Pedru kikreti parbé anhtinho nhy.
Anhiinho nh§: nhym me kadjy Metindjwynh mar
djwynh nho bénjadjwyr rax nhé apénh nija arym 'yr
bo6x. 67 Ne omfin prine omiinh mex ne kum,

—Tukwa, gadjwy ne ga Jeju kot ar aba. Kriraxbé
Nadjarekam Jejukot ar aba, ane.

68 Nhym aminéje 'éx ne kum,

—Kati, ije akabénwd@ mar kétkumréx, ane. Ne
kam tén kre td dja nhym kot arym Okrén'dnh ka.
69 Nhym bénjadjwyr nhd apénh nija ajte omiin bu'ad
me ku'éma kum,

—Tédmwadjwy ne kot ar ba, ane. 70 Nhym ajte
amingje 'éx ne kum, “Kati”, ane. Nhym kajbé 'atlim
nhym bu'a me ku'éja kum,

—Be, mramri ne ga kot ar aba, ane. Abé pykabé
Garréja kra'd. Garréjakam me kabén kot akabénja
ma. Bar kot aman arym ama ikato, ane. 71 Nhym
mema kum,

—Kati. Mrémri ije me'd0wd puminh kétkumréx.
Ajeme'djarénhwdije omiinh két,ane. Nekamme'd
kute kum anhyr kétma amikangron mema kum,

—Dja ba ijéxnhi jabej gé Metindjwynh pénh ijo
akno. Ta ne arym ijéxnhi kétkOt ima, ane. 72 Nam
ane nhym totokbé ajte dkrén'dnh ka. Nhym kam
Pedru akubyn amijo tén amrébé Jeju kute kum
kabén jarénhja ma. Kute kum,

—Okrén'dnh kar kétri dja ga amijd maje ajéx
pydji nhym arym ka. Ga kam amija maje ajéxo
amanhkrut ne ija mema kum, “Kati, ije tamwa
pumiinh két”, ane nhym ajte ka, anhyrja ne arym
kuma. Ndm maro dja nhym arym rerekre 'yr box.
Rerekre 'yr bOx nhym arym mu:w.

15

Piratu kute we axwe jabej kukjeér.
Mat 27.1; Ruk 23.1; Djur 18.28

1 Nhym kam me'd akati, kryram nhym ap§ynh
me riinh djari akuprdon arym aben kabén ma. Me
kadjy Metindjwynh mar djwynh nhé bénjadjwyrmé
mebéngétmé Mojdjé kukradja mar djwynhmé me
riinh kunimé ne me Jejuo aben ma. Ne kam arym
uwpren Piratu'yr o mon 'yr o box. 'Yr 0 box ne kum
kanga. 2 Nhym kam Piratu arym kukij ne kum,

—Djadm abé mebé idjaer nhd bénjadjwyr rax?
ane.

Nhym kum,

—KoOt ne ga aje arénhwd, ane.

3 Nhym kam me kadjy Metindjwynh mar djwynh
nhd bénjadjwyr ar arik Jeju'd axwe Kkrapti janho.
4Nhym tu anhikré. Nhym Piratu kum,

—F ama. Djim ajaxwe Kkrire ne me ami aré?
Djam aje aminéje akabén'0 jarénh kétkumréx? ane.

> Nhym kum kabén ' jarénh kétkumréx. Nhym
Piratu te kute marma kam no tyn nhy.

6 Be, me ir6bé mranh nho akatija tdmkam ne
mebé idjaer krapti: arym aben pydji. Me kute aben
kajma'a Metindjwynh me kukd@mare nhirébé mrénh
mar kadjy ne me aben pydji. Amex kunikot ne
bénjadjwyr raxbé Piratu akati jakam mebé ijé dja
kurlim mebé ijé pynh ne meo péx nhym me ma
mra. Me kute me'6'd a'wyrja ne me kKinh kadjy bom
kumé. 7 Ajbir me'dbé ijé ne idjibé Baraba. Me kute
kubé ijé kétri ne me jakot me bénjadjwyr'yr prot ne
me kwy pa. Nhym kam me arym kubé ijé. 8 Nadm
PiratuJeju kukjérodja: nhym kam me krapti: arym
kaj bé Piratuma me'0bé ijé jaré ne kum,

—Aje mekbé ijéwa'd kaba gé arek ar me ikot ba,
ane.
9Nhym arym Jeju'a mema kum,

—Me abé idjaer, we me anhd bénjadjwyr rax ne
ja djdm ije me ama kum inhirerma? ane. 10 Be,
Piratu kute mema ja jarénh kétri ne arym me kadjy
Metindjwynh mar djwynh nhd bénjadjwyr ma. Nam
ar'a amim,

—Jeju'a me kraptikam ne me riinh 'a ngryk ne
imd kanga, ane. Ne kam bit kute kum irerma a me
kraptimd ane. 11 Nam 'a mema kum,

—Djdm ije me anhd bénjadjwyrma inhirerma?
ane. Nhym me kadjy Metindjwynh mar djwynh
nho bénjadjwyr ar mema kum,

—Kwarik wanh me ama Jeju Kinh két. Dja ga me
kum Baraba jaré gé kaba, ane. Nhym me katam
krapti Piratuma kum,

—Kwarik wénh Jejuma anhirer két. Baraba dja
ga kaba, ane.

12Nhym kam Piratu mema kum,

—Be, ga me abé idjaer, aje tdmwama anho
bénjadjwyr rax jarénhja myj dja ba kam on? ane.

13 Nhym me kaj bé kum, “Pite'y'a anh6”, ane.

14 Nhym Piratu mema kum,

—Mykam? MyVj ne ajmd o ne ba ije pite'y'd
nhorma? ane.

Nhym me kaj bé kum,

—Pite'y'd anho. Pite'y'a anho, ane.

15 Nhym kam me kinhmd Piratu Baraba kaba
nhym arym arek ar mek6t ba. Nhym kam Pi-
ratu kradkamngbnhma Jeju jaré. Me kute kapréprék
kadjy memd aré. Nhym me arym mryka punuo
kaprépré:k ne. Kapréprék nhym Piratu arym
memad kangan memad aré. Me kute pite'y'd nhor
kadjy mema aré.

KrdakamngoOnh kute ' béno bikénh.
Mat27.27; Djur 19.2
16 Nhym kam me krdkamngbnh ami bénjadjwyr
nhd kikretimd Jejuo moén o wadja. Kumoka'é
nhidjibé Pretorimd o mdn o wadja. Ne kam me
krakamngdnh katam kunijadjwy o akprdé nhym me
kuni arym 'a aben pydji. 17 Me kute 'a béno bikénh
kadjyneme'ad akuprd. Ne kam inoka ryti kamrékja
byn arym Jejuma adja. Ne mrynhio kajkep ne ikax
ne kum kutu. Nam me arik bénjadjwyr rax kradjé'a
mrynhi jakren ikdx ne arym kum kutu. 18 Ne kum
kabéno kute me riinhma me kabén pyrak ne kum,
—Ga we abé mebé idjaer nhd bénjadjwyr rax,
gora kribém atin 'iry, anhjrkot 19 po'éo kra mon
kuton parbé konkrdo kri. Ndm me parbé kdnkréo
krio kute me bénjadjwyr riinh parbé konkrdo krija

pyrak. 20 Ne kam arym 'a béno ajkén inoma kumén
arym kubé inoka ryti kamrékja kaban akubyn kum
0 kubéka djwynhja jadja. Ne kam kute pite'y'a
nho6rma o katon o ma.

Me kute pite'ykam nhor.
Mat27.32; Ruk 23.26; Djur 19.17

21 Nhym me'6bé Ximdo té. Pykabé Xireni kra
'0. Kute Arexarimé& Rupu ar ir. Arwa kurlim ne
tén bit me'dnh tEmma. Nhym me krdkamngbnh
arym Jeju nho pite'y'da kum apnénh tyx. Kum 'a
apnénh tyx nhym arym kadjy kumyn o mad. 22 Nam
me Kranhrebé Gogota'yr Jejuo mon 'yr o box. Me
bakabé&nkam ne gu me ren krdnhremd me krd'i jaré.
23 Nhym kam me pidj6 kangbkam pidjybé mirao
akan Jejuma kungd nhym arym kanga. 24 Nhym
kam me pite'y'd kunhé nhym wajét. Nhym kam
me ap¥nh kute 0 kubé&ka jamynh kadjy kén kryre
ré. Me kute ari kén rénhk6t ne me amijo kubéka
pyta.

25 Arym kajmd myt nhjrkam. 9 orakam ne
me pite'y'd kunh6. 26 Ne kam 'd pi'dk no'ok ne.
Pi'6kkam ne me mema kum,

—Mebé idjaer nhd bénjadjwyr rax ne ja, ane.
Me kuni kute omiinh kadjy ne me Jeju nhimokri
kunhdo. Me kute we Jeju jaxwe '0 panh pite'y'a jétja
pumiinh ne kute mar kadjy ne me pi'6k no'6k ne
imdkri kunh6. 27 Ne kam ar akinhl amanhkrutja
Jeju nhikrebé pite'y'a ar kunhd. Nhym arym ar
wajét. Jeju Okredjakot wajét nhym aktd ar axweja
ijén wajét. 28 Amrébé: ne me bakukdmare'd mema
jajarén 'a pi'dk no'dk ne. Nam mema kum,

“Dja me 'a abenma kum, ‘Ndm me o axwen me
axwemé ro'd kub?’, anh¥ro dja.”

Nam & pi'dOkkam mema ane. Nhym kam me aben
djo'a aré. Arénho mor tdmtd tl:mram arym 'yr o
bbx. Me bakukamare kute mema arénh kot ne me
arym ar axwejameé ro'a ar anhorkumréx nhym me
arym 'd arénhkumréx. 29 Nhym me '@nh mdrja noka
nhan kum kabé&n punu:re ne kum,

—Be, ga: ne ga we aje Metindjwynh nho kikreti
ngranh ne akubyn ipéxma. Nhym aje ipéxo adjam'a
akati aménhkrut ne ikjékét we aje ipéx parma.
30 Goja amiptan pite'y kurim rwy, ane.

31Nhym kam me riinh arik 'a béno ajké. Me kadjy
Metindjwynh mar djwynh nho bénjadjwyrmé Mojdjé
kukradja mar djwynhmé ne me arik 'a béno ajkén
abenma kum,

—Amibit ne me uta. Ne kam te kute amiptar
pramje. 32 Goja gé mramri kubé Kritukumréx jabej
goja mramri kubé mebé idjaer nhd Bénjadjwyrbé
kumkatikumréx jabej on pite'y kurim rwy. Gwaj
goja kot omlin arym tu amim markumréx. Nam me
riinh @ abenma ane. Nhym ar akta pite'y'a jétjadjwy
Jejuma akjéro wajét.

Tyk kadjy ne ja.

Mat 27.45; Ruk 23.44; Djur 19.28

33 Nhym arym kajkwa nhipOkri myt nhy.
Nhym kam tu akamat ko tyk ne. Pyka kunikot
me'd akamat ko tyk ne. Ndm me'd akamat ko
tykkam myt kyn kyn kyn ky: nhym 3 orakam,
amykrykambit arym ajte myt no pot ne. Arym ajte
myt kato. 34 Kato nhym mebé idjaer kabénkam
Jeju kaj bé kabén ne BAmma kum,

—FEroi: Eroi: rama xabatani, ane. Nam ren me
bakabén kam kum,

—Inho Metindjwy:nh, inhd Metindjwy:nh, mykam
ne ga arym ikanga? ane.

35 Nhym parbé me ku'éja kab&n man arik
abenma kum, “E, Erijma ne kab&n”, ane.

36 Nhym kam me'd prot ne ngénh puror pdnh
djajakritaja byn pidj6é kango kadjama adja. Nhym
kam kangé ipu nhym pi nhidjama adjan kajma
kum kungd, kute kaor kadjy. Nhym me'd ar kum,

—Adjym, gé goja me bakukamarebé Erij 'yr box
ne goja o rwyk jabej, ane.

37Nhym kam Jeju kaj bé kabén ne ate ty.

38 Be, nhym kam arym Metindjwynh nhd kikreti
kadjwynhbé kubékatija ta amikadjo. Nam nhor
dja'dnh amikrax ne e y: ne kraxma amimé.

39 Nhym kr@kamngbnh krépti: kubé 100 nhd
bénjadjwyr pite'y parbé dja. Nhym Jeju kaj bé
kabén ne ty nhym arym omii. Omiin arym mema
kum,

—Be, mrdmri ne me'd jabé Metindjwynh
Krakumréx, ane.

40 Nhym me niredjwy amybym omfinho dja.
Nhym Marij Madarenamé Marij, kurlim J0djemé
Xijagu ar apOxjamé XiroOwemé ne ar me iko'a dja.
41 Amrébé, Jeju pykabé Garréjakam ar bari ne ar
nireja ma kot ajkamén o djuw mexo ba. Nhym
ar ja bu'd me nire kraptidiwy amybym omiinho
dja. Jeju ajbir kriraxbé Djeruxaré'yr témkam ne me
nireja kot mon box.

Arym adjar kadjy ne ja.
Mat 27.57; Ruk 23.50; Djur 19.38

42 Jeju ty. Ty nhym kam amykry mex ne.
Amykry mex nhym me arym no katon 6 myjja
kupénho kumex. Pi'dk rarar djwynhram 0 myjja
kupénho kumex. 43 Nhym Jédje arym box. Kriraxbé
Armatékam ne Jodje abatanh dja. N&m me riinh
bikpronh djakam mek6t rax nhym me kum
kinh. N@m amiwyr Metindjwynh kamnhix ne.
Metindjwynh box ne me kadjy bénjadjwyr ne kute
ar meo bama ja ne amiwyr kamnhix ne. Jodje kum
Piratu pyma két ne 'yr tén 'yr box ne Jeju 'a kuma.
44 Nhym arym kam no tyn nhyn kum, “Je, djam
arym ne ty”? ane. Ne kam amiwyr krdkamng6nh
nhd bénjadjwyr 'uw nhym box. Box nhym arym
kukij ne kum, “Djam arym ne ty”? ane. 45 Nhym
kum, “Na”, ane. Nhym kam arym J6djema Jeju jaré.
46 Nhym kam rinhuo kub&ka 'd byn 'yr o t&. 'Yr o
tén 'yr 0 box. Ne kam arym pite'y kurtim Jejuo ruw.
O ruw ne arym kubé&kao kupun kam kénkre'yr o
té. Me kute kénkre kakrwynhja'yr o tén kam arym
kam adja. Ne kam kénpoti ajkwa krekre'd kudja.
47 Nhym Marij Madarenamé& Marij kurtim Jédje
katorja arym oma.

16

Akubyn tin kadjy ne ja.

Mat 28.1; Ruk 24.1; Djur 20.1

I Nhym kam pi'dk rarar, me tyk dja két dja
nho akati apéx nhym ar arym pi'dk kapri panh
me tyk nho pidjy kwy by. Marij Madarenamé
Marij kuriim Xijagu katorjamé XirOwemé ne ar
kadjy pidjy kwy by. Kénkre'yr tém ne kute o Jeju
djyma ne ar kadjy kwy by. 2 Nhym kry:ram, pi'dk

kamrékkam, kraxje akati mex kétkam ar kénkre'yr
té. Té: nhym arym myt kato nhym ar arym o rdm
neja. 30 rdm ne jan arym abenma kum,

—MYyVj me'd dja gwaj bama jam ajkwa krekre'a
kénpoti dja? ane. Kén jabatanhkam ne ar 8 abenma
ane.

4 Abenmd anen kam rit ne om@ nhym arym
amija kuta. > Nhym kam ar 'yr tén arym kénkrema
wadja. Nhym kadjy mranh djwynh'd kute me'd
jabatanh ny pyrak ne nhj. Nam indka jaka ryti
jadjan nor dja djubdk'dnh nhy. Nhym ar wadjan
arym omi. Ne te umaje.

6 Nhym arkum,

—Kwarik wanh ikam ar atin pradm két. Jeju Nad-
jarekam abatanh ja me kute pite'y'd nhoér ne binja
ne gar abej té. Jakam arym nor két. Nam akubyn
tin ne kato. Gar nor dja kapryja pumii. 7 Be, ami
ar tén kot ba djwynhma aré. Ne arkot Pedruma aré.
Ne arkum, “Arym ne ar akukdm pykabé Garréja'yr
témma. Dja gar kam tén arym omi”, ane. Dja gar
d arkum ane. Amrébé kute ar amd arénh kot ba
arym ar ama aré. Nam a kadjy mranh djwynh ar
nirema ane.

8 Nhym ar katon ma kénkre kurim prét ne. Te
umaje tertetkam prot ne. Tin prdmkam ne me'0ma
kabén két ne té.

9Be, akubyn tinkam kryram, pi'6k kamrékkam ne
Jeju Marij Madarena kumréxmd amijo amirit ne.
Be, me kard punubé 7 ne Marijo ba nhym Jeju
amrébé ano nhym kum ire. 19Nam Marijma amijo
amirit nhym arym kot ba djwynh'yr té€n ar'yr box.
Nhym ar kapri:ren myro nhy. Nhym arym ar'yr box
ne arkum 'd ajaré. 11Nam arkum Jeju tin jarén kute

omiinh'd ajaré. Nhym ar kuman arym abenma
kum, “Nam 'éx”, ane.

12 Nhym kam ajte ar jama kute amijo amiritma
té. Nam kot ba djwynh amanhkrut arwama té.
Té nhym arym atemd aminhipéx. Ne kam kute
atemd me'd pyrak ne arkum amijo amirit ne arkot
té. 13 Nhym kam ar akubyn Djeruxaré'yr té. Kot
ba djwynh'a katamja'yr tén ar'yr box ne arkum 'a
ajaré. Nhym ar abenma kum, “Kati, ndm ar 'éx”,
ane. 14Nhym kam ajte Ar kubé 11ma amijo amirit.
Ar 0 kwy kréno nhy nhym arkum amijo amirit ne
arkum bén tyx ne arkum,

—Nam ar akubyn itinkdt ipumlin ar ama ija
ajaré gar ar'a abenma kum, “Nam ar 'éx”, ane. To
mykam ne gar tu amim imarkumréx két? Djdm ar
ajamakkreja két? ane.

15Ne kam ajte arkum,

—Ap§nh me ba dja kunikét dja gar mon kaj bé
me kunima ijd adjujarénh ny jarénho ma. 16 Dja me
tu amim imarkumréx nhym me Metindjwynhma
ngdmd me angij. Nhym arym me utd. Nhym
be, me kute amim imar két dja Metindjwynh arym
pdnh me kanga. 17 Nhym me kute tu amim
ikamnhixkumréx dja me myjja pumiinh két nhipéx.
Me kute Metindjwynh raxma kator kadjy ipéx. Ne
me kard punu kute meo baja jano nhym me kard
memad ire. Dja me apynh me bajtem kab&nkam
kabén. 18 Godja me kanga djakré by. Me kute mar
kétkam kanga djakré by nhym arym ajma meo két.
Nar, te myjja kanéo ikd nhym ajma meo két. Dja me
me kané krd'a ikra jadjuw nhym me arym a két ne,
ane.

19 Bénjadjwyr djwynh Jeju memd ane nhym
Metindjwynh arym kajkwamd@ amiwyr o wabi.
Nhym arym ra:x ne Metindjwynh djub0Ok'dnh
nhy. 20 Nhym kam kot ba djwynh arym am@ mon
pyka kunikot kaj bé mema 'a ujarénh m6. Nhym
Bénjadjwyr djwynh ma arkum tyx jangij nhym ar
arym myijja pumtinh két nhipéxo mo. Me kute ar'a
abenma kum,

—Mrdmri ne djdm ar Metindjwynh kot
kabé&nkumréx? anhyr kadjy ne ar myjja pumiinh
két nhipéxo mo.

